
OLIY TA’LIMNING MOHIYATI 

 

Bugungi kunda oliy o„quv yurtlari o„qituvchilari oliy maktablarni qayta 

qurishning asosiy yo„nalishlarini amalga oshirish bilan bog„liq muhim 

muammolarni hal etmoqdalar. Oliy ta‟limning ishlab chiqarish sohalari 

bilan o„zaro munosabatlarida yangicha tamoyillarga o„tish, ulardan xalq 

xo„jaligida foydalanishni keskin kuchaytirish kabi muammolar bilan bir 

qatorda o„quv sistemasini ham ma‟lum darajada qayta qurish ya„ni: 

o„qitishning aktiv, harakatchan metodlarini keng qo„llash orqali 

talabalarning o„qib-o„rganish aktivligi va ijodiy mustaqilligini oshirish 

asosiy talablardan biriga aylanmoqda. 

Belgilangan ishni to„g„ri olib borish uchun, hozirgi mutaxassisning 

xususiyatlarini hisobga olgan holda oliy ta‟lim mohiyatini aniqlashtirib 

olish lozim. Buning uchun biz taniqli fan arboblaridan K.G.Markvard va 

boshqalarning chop etilgan materiallaridan foydalanamiz. 

Mutaxassisning kasb faoliyatida ish vaqtining asosiy qismini bir xil 

qolipdagi ish egallaydi va bu ish ko„pgina hollarda turli-tuman tavsiyalar, 

qoidalar va hokazolar bilan chegaralab qo„yiladi-ki, ularning ko„pchiligiga 

hal etishni osonlashtiruvchi chora topish mumkin. Bu faoliyatni boshqacha 

qilib aytganda, samarasiz faoliyat deb nomlash mumkindir. Ayni paytda 

har qanday mutaxassisning ishida ham shu paytgacha u tayyor javoblarga 

ega bo„lmagan va shunday bo„lsada, hal etishi albatta lozim bo„lgan 

muammolar uchraydi. 

Mutaxassis faoliyatining ayni mana shu qismi voqea-hodisaning 

mohiyatiga chuqur kirishni talab etib, uning siz ro„y bergan voqea-

hodisalarni tahlil etish ham, ular yuzasidan biror bir qarorga kelish ham 

mumkin emas. 

Buning uchun mutaxassisga fundamental (bazaviy) fanlar orqali 

egallanuvchi va voqea-hodisalarning tub mohiyatini ochib berishga imkon 

beruvchi bilimlar zarur bo„ladi. To„la ishonch bilan shuni aytish 

mumkinki, oliy o„quv yurti bitiruvchisining uni mutaxassis sifatida 

xarakterlovchi faoliyati aynan mana shu qismda namoyon bo„ladi. 

Inson shaxsi uning taraqqiyoti davomida va albatta uning irsiy belgilari, 

shuningdek, uni qurshab turgan tashqi muhit ta‟sirida shakllanadi. 

Shubhasiz, uni qurshab turgan tashqi muhit, ayniqsa, mutaxassisni 

tayyorlash sharoitida  uning shaxsini shakllantirishda juda ulkan rol 

o„ynaydi, va bunda faqatgina qobiliyat, tirishqoqlik bilan mutaxassisni 

to„laqonli shakllantirishga erishib bo„lmaydi. Yangi vazifalarni hal etishi 

lozim bo„lgan mutaxassis - inson haqida gapirganda, undan bir-biridan 

ancha uzoqda va turli-tuman faoliyat sohalaridagi yangicha yechimlarni 

kutish hamda talab qilish mumkin emasligini albatta nazarda tutmoq 

lozim. 

Bunda gap ma‟lum bir faoliyat doirasida, ya‟ni, mutaxassis o„ziga kasb 

qilib tan lagan faoliyat jabhasi xususida bormog„i kerak. Shunday qilib, 

oliy ta‟limning mohiyati uning asosiy vazifasiga, ya‟ni - inson shaxsini 

kasbiga yo„naltirgan holda rivojlantirishga kelib to„xtaladi. Ushbu 

xulosaning ayrim juz‟iy kamchiliklaridan qat‟iy nazar, undan amalda 

foydalanish uchun, oliy ta‟lim xotiraga kelib to„planuvchi muayyan 

ma‟lumotlar yig„indisini hosil qilishdan, o„quv materiallarini yodlab 

olishdan iborat degan xulosa noto„g'ri ekanligini ham ta‟kidlab ko„rsatish  

joizdir. 

Ushbu qoidani alohida ta‟kidlash shuning uchun ham zarurki, hanuz 

kishilar o„rtasida oliy ta‟limning maqsadi taktik bilimlarni jamlashdan 

iboratdir degan tushuncha mavjud. Bu noto„g„ri qarashni esa yuqoridagi 

qoida o„z mohiyatiga ko„ra inkor etadi. Biroq, ayni paytda shuni ham aytib 

o„tish kerakki ushbu qoida hech qachon mutaxassisni tayyorlash 

jarayonida lozim bo„ladigan xotiraning, esda saqlab qolishning ro„lini 

inkor etmaydi. Xotiradan va eslab qolish qobiliyatidan foydalanmasdan 

mutaxassisni shakllantirib bo„lmaydi. Biroq, ularning barchasidan keyin 

ham xotiraning ahamiyatini noto„g„ri tushunishlar ro„y berishi mumkin. 

Bunda gap boshqa tomonda - esda saqlab qolishdan esda saqlab qolishning 

farqi bor ekanligidadir. Psixologiyada esda saqlab qolishga olib keluvchi 

bir necha yo„llar ko„rib chiqiladi. Bularning barchasida uslublar ham, esda 

saqlab qolishning qimmatli sifati ham turlicha bo„ladi. Agar xabar qilingan 

ma‟lumotlarni esda saqlab qolishni /yig„ishni/ oliy ta‟limning maqsadi 

qilib qo„ysak, unda asosiy mavqeni ixtiyoriy /irodaviy/ esda  saqlab qolish 

oladi. Vaholanki, ayni mana shunday esda saqlab qolish ta‟limda hech 

qachon yetakchi o„ringa ega bo„lmasligi kerak. Xotirada materiallarning 

/ma‟lumotlarning/ bunday tarzda yig„ilishi, ko„pgina hollarda masala 

mohiyatini unchalik teran tushunmaslik bilan omixta boladi /buni ba‟zan 

dastlabki esda saqlab qolish ham deyiladi/. 

     Esda saqlab qolish haqida gapirganda shuni alohida ta‟kidlash 

kerakki, u ham albatta zarur narsa, biroq, faoliyatdan ko„zlangan asosiy 

maqsad emas, balki oqibat tarzidagi asosiy maqsad - narsa hodisalarning 

teran mohiyatini tushunib olishni egallash davomida yo„l -yo„lakay 

hamrohlik qiluvchi sifatdir. 

      Eng muhimi shuni qayd etish kerak-ki, esda saqlab qolish zinhor 

bazinhor talaba faoliyatining yetakchi maqsadi bo„lib qolmasligi, 

binobarin, uning intilishlarining asosiy predmeti bo„lib qolmasligi lozim. 

Voqea-hodisalarni tushunish deyilganda, muayyan voqea-hodisa bilan 

bir voqea-hodisaning orasidagi sabab oqibat aloqadorligini aniqlash, bu 

orqali o„zaro aloqador hodisalarni aniqlashga aytiladi. Faqat shunday 

aniqlashtirishgina har qanday predmet yoki voqea-hodisani biror bir 

murakkab tizimning elementi stfatida ko„rib chiqish imkoniyatini yaratadi. 

Ma‟lumki, o„zini o„rab turgan muhitdan ajratib olingan har qanday voqea-

hodisa yoki predmet, ya‟ni sistemadan ajratib olingan predmet, voqea-

hodisa umuman tushunarsiz bo„ladi. Har qanday voqea-hodisani tahlil 

etish jarayonida elementlar o„rtasidagi aloqadorlikni aniqlashtirish 

zarurdir, binobarin, aniqlashtirish tahlilining mohiyati ham ana shundan 

iboratdir. Buningsiz voqea-hodisaning tahlili ham, uni tushunish ham 

mumkin emas. 

      Bilishning ayni mana shu jarayoni mobaynida "noixtiyoriy eslab 

qolish" degan nom olgan esda saqlab qolish yuzaga keladi va bundagi esda 

saqlab qolish asosiy maqsad bo„lmay, unda kishining esda saqlab qolishi 

ikkinchi bir kishi tomonidan ongli tarzda boshqarishsiz va nazoratsiz 

ro„yobga chiqadi va xuddi mana shu jarayonda o„quv jarayoni uchun juda 

ham muhim va qiziqarli bo„lgan paradoks yuz berib, uni psixologlar 

maxsus tajribalar va kuzatishlar orqali alohida qayd etadilar. Uning 

mohiyati shundan iboratki, agar ongli tarzda maqsad sifatidagi esda saqlab 

qolishga emas, balki asosiy maqsadga borishda vosita yoki yordamchi 

omil bo„ladigan eslab qolishga erishilsa, bu holdagi esda saqlab qolish 

yanada boyroq, mustahkamroq va aktuallashtirilishi osonroq bo„ladi. 

Shunday qilib, bilimlarni ham farqlash kerak ekan. Masalan, faol aqliy 

faoliyat natijasida qo„lga kiritiladigan, voqea-hodisalarni ular orasidagi 

aloqalarni tahlil etish bilan birga, qo„lga kiritiladigan bilimlar /ularni 

haqiqiy bilimlar deb ataymiz/ hamda faktlar, natijalar, o„xshashliklardan 

iborat bilimlar mavjud. Ular, asosan, oddiy eslab qolish orqali 

o„zlashtiriladi, ularni formal /yuzaki/ bilimlar deb ataymiz. 

Demak, shaxsning yo„naltirilgan shakllanishini faqatgina biror 

maqsadni ko„zda tutuvchi aktiv faoliyat jarayonida amalga oshirish 

mumkin ekan. Sababi, bu jarayon haqiqiy bilimlami egallashga, ularning 

o„zaro murakkab aloqalarni anglab olishiga imkon beradi, hamda tevarak-

atrofni keng tizimli tarzda tushunishga qulay omil baxsh etadi, shuning 

uchun ham ularga ehtiyoj sezilgan paytda xotiraning chuqur o„rnashgan 

hislatlaridan lop etib yuzaga chiqadi, qo„yadi. 

Tajriba shuni ko„rsatadiki, faktik /formal yoki yuzaki/ bilimlarni 

egallashga ruju qo„yish, ularning sonini chuqur bilib olmaslik hisobiga 

oshirishga intilish nafaqat fikrlash faolligini tarbiyalashdan to„xtab 

qolmasdan, balki aksincha kishilardagi tabiiy qiziquvchanlikka ham putur 

yetkazadi, chunki uning oqibatida xotira o„zlashtirilmagan materiallarga 

to„lib-toshib ketadi. Shuni ham unutmaslik kerakki, bunday yo„l tutish 

oqibatida bo„lg„usi mutaxassislardagi eng qimtnatli xislatlardan bo„lgan 

intellektual imkoniyatlarni qurbon qilib qo„yish mumkin. Demak, shaxsni 

yo„naltirilgan holda shakllantirishni amalga oshirishga mo„ljallangan 

o„quv jarayoni o„z asosi qilib, talabaning aktiv o„qib-o„rganish faoliyatini 

olishi kerak ekan. Xo„sh, talabaning ushbu o„qib-o„rganish jarayoni uning 

shaxs sifatidagi takomilini ta‟minlab, oddiy voqea-hodisalar jarayonida 

ilgari u e‟tibor bermagan o„sib-o„zgarishlarni ham ilg„ay oladigan, ularni 

hal eta biladigan darajaga yetishiga ko„maklashishi uchun qanday tuzilgan 

bo„lishi kerak? /I/. Buni aniqlatirishni avvalo Oliy o„quv yurtidagi o„qib-

o„rganish jarayoni va amaliyot davomidagi o„qib-o„rganish jarayoni qay 

tarzda rivojlanayotganligini qiyoslab ko„rishdan boshlamoq zarur. Buning 

uchun juda ham oddiy sxema kerak bo„ladi va u orqali biz o„quv jarayoni 

davomida yuz beradigan va odatda biz e‟tiborsiz qoldiradigan ko„plab 

qarama-qarshiliklar, ziddiyatlarni kuzatishga muvaffaq bo„lamiz. Undan 

tashqari, bunday vosita yordamida biz o„quv jarayoni mobaynida bo„lg„usi 

mutaxassisni ijodiy 

faoliyatga tayyorlashga qanchalik erishilayotganligini ham bilib 

olishimiz mumkin. 

O„qib-o„rganish /bilish/ jarayonini yoki mutaxassis praktik faoliyati 

sharoitidagi yangi bilimlarni egallashining eng sodda sxemasi taxminan 

mana shunday qiyofa kasb etadi: vaqtning muayyan bir qismida 

mutaxassis oldida yangi holat vujudga keladi. Aytaylik, loyihalashtirish 

praktikasida bu yangi mashinalardan qo„llanishda yangicha yo„l tutish, 

apparat va materiallardan foydalanishdagi ilgari qo„llanilmagan yangiliklar 

va hokazolar bo„lishi mumkin. Bu jarayonda mutaxassisda masalalarni 

yangicha hal etishga ehtiyoj tug„iladi. Yangi xulosalarga kelish, yangicha 

hukm chiqarish esa mutaxassisdan yangi bilimlarni talab qiladi. Bu yerda 

shuni alohida ta‟kidlab o„tish joizki, endi ular tomonidan o„zlashtiriladigan 

bilimlar talabalarda bo„lgani kabi imtixonga javob berish oldidan bilishi 

lozim sanaladigan asosiy maqsad bo„luvchi bilim emas, balki zarur 

qarorlar chiqarishga imkon beruvchi vosita sifatidagi bilim bo„ladi. Bunda 

mutaxassis uchun eng asosiysi, yuz berayotgan jarayonni tushuna bilish, 

nima uchun kechayotgan jarayon u avval ko„zda tutgan tarzda emas, balki 

boshqacha tarzda yuz berayotganligini tushunishi, anglashi, buni istalgan 

yo„nalishga bura olish usullarini belgilay bilishi muhimdir. Bularning 

barchasi esa voqea-hodisalarni tushunishga bo„lgan ehtiyojini yanada 

oshirib, sababiy bog„lanishlarini qayd etish, ya„ni boshqacha qilib 

aytganda yuzaki emas, balki to„liq, batafsil yangi bilimlarga ega bo„lish 

ehtiyojini shart qilib qo„yadi. Bu yerdagi asosiy narsa ham mana shunda 

bilimga bo„lgan ehtiyojda, yuz berayotgan voqea-hodisalarni tushuna 

bilishdadir, buni alohida ta‟kidlash kerak. Mazkur ehtiyoj qancha kuchli 

bo„lsa, bu ishga shuncha kuchliroq salohiyat, qudrat sarflanadi hamda 

natijalar ham shuncha yuqori bo„ladi. Bunda imkoniyat darajasida mumkin 

bo„lgan barcha vositalar qo„llaniladi: mutaxassis biror bir to„xtamga 

kelishidan oldin uning oldida ko„ndalang bo„lgan savollarga javoblarni 

kitoblardan qidiradi, boshqa mutaxassislardan maslahat so„raydi, tajribalar 

o„tkazadi va hokazo. Chiqarilgan xulosa yoki hukm, albatta, uning o„zi 

tomonidan tajribada sinab tekshiriladi, faqat shundan keyingina yangi 

bilimlarni egallash jarayoni tugallanadi. Xuddi shu tarzdagina, ya„ni bir 

holatdan ikkinchi holatga o„tish vositasidagina mutaxassis shakllanadi. 

Shuni ham alohida ta‟kidlash kerakki, kechayotgan shakllanish 

jarayonining biror daqiqasida bo„lsin mutaxassis o„zi o„rganayotgan 

bilimlarni esda saqlab qolishga ortiqcha tirishmaydi. 

O„quv jarayonida esa yangi bilimlar boshqacha tarzda o„zlashtiriladi. 

Bunda endi ma‟lum bilimlarni o„zlashtirish, egallash zaruriyati talaba 

oldida yangi bir muammo ko„ndalang bo„lib qolganligidan emas, balki 

shunchaki endi uning uchun rejadagi u yoki bu fanni o„rganish vaqti 

kelganidan paydo bo„ladi. Ayni bir muayyan predmetga jamlagan 

muayyan bilimlarni xuddi mana shu paytda o„zlashtirish ehtiyoji bunda 

kuzatilmaydi. O„rganilayotgan predmet-fanni ham u tanlamagan, uning 

mazmunini ham o„zi belgilamagan va uning oldida ko„ndalang bo„lgan 

muammolar ham bunga sabab emas. Shunday qilib, bilimlarni o„zlashtirish 

maqsadi ham o„zgaradi. 

Endi o„zlashtiriladigan bilimlar- yangi maqsadlarga erishish vositasi, 

hozirning o„zidayoq praktikada sinab ko„rilishi zarur bo„lgan muhim 

masalalami hal etish yo„llarini topish vositasi bo„lmay qoladi. Endigi 

ko„zlangan maqsad boshqacha: o„tilgan materiallarning barchasini yodda 

saqlab qolish va imtixonda ijobiy baho olishdir. 

Birinchi holatda dastlab bilimga ehtiyoj paydo bo'ladi, keyin esa bilim 

o„zlashtiriladi. Xuddi mana shu ehtiyoj ulami egallashdagi uyg„onishning 

/motivatsiyaning/ oliy darajasini belgilab beradi. Ikkinchi holatda esa, 

dastlab muayyan bilimlarni egallash tavsiya qilinadi, keyinroq, ancha vaqt 

o„tgach, ularni qayerlarda ehtiyoj tug„ilib qolsa, ishlatish mumkinligi 

uqtiriladi. Bunda qo„shiluvchilar o„rin almashishidan yig„indi o„zgaradi, 

o„zgarganda ham tubdan, sezilarli darajada o„zgaradi. Chunki, bunda 

insonning bilish imkoniyati nihoyatda beqiyos darajada o„sib, ongli 

tarzdagi irodaviy sa‟y harakatlar ko„magida ehtiyoj yaratilgandan so„ng, 

ma‟lum bir faoliyat turida shaxs rivojlanishi uchun yanada qulay bo„lib 

qoladi. 

Ilgarilari bilimlarni to„plash mutaxassis tayyorlash sharti hisoblanardi, 

endi esa ulardagi qobiliyatlarni rivojlantirishda yangicha yechimlarni 

topish asosiy maqsad bo„lib, ehtiyojlar mazkur maqsadni amalga oshirish 

vositasi bo„lib qoladi. Masalaning mohiyati shundaki, muayyan bir kishi 

yuzaki qaraganda juda ko„p bilimlarni egallagan holda masalaning 

yechimini topa olmasligi ham mumkin. Yoki 

aksincha, unchalik ko„p bilimga ega bo„lmagan holda, masalaning 

mohiyatini yecha bilish mumkin. Bulaming barchasi mutaxassisni qanday 

shakllantirishga bog„liqdir. Juda ham teran qiyos qilish uchun birinchisini 

eng yangi zamonaviy ish qurollariga ega bo„lib, ularni ishlata bilmaydigan 

kishiga, ikkinchisini esa aksincha, jihozlari unchalik yangi va ko„p 

bolmasada, ulardan omilkorlik bilan foydalana oladigan kishiga taqqoslash 

mumkin bo„ladi. Ulardan biri asosiy maqsadni qanday qilib bo„lsada jihoz, 

asbob-uskunalarning sonini ko'paytirishga qaratgan, ikkinchisi esa 

uskunalarning sonini emas, balki har qanday sharoitda ulardan foydalanish 

orqali ko„zlangan ishni amalga oshirishni asosiy maqsad deb bilgan. 

Aslini olganda, mutaxassislar sifatini baholashning aniq va puxta 

ishlangan uslublari yo„q, biroq davr ehtiyoji va talabiga ko„ra 

mutaxassislar oldiga qo„yilayotgan talablar /kasbiy tavsiflarda qayd 

etiluvchiga ko„ra mutaxassilarni tayyorlashda zarur bo„ladigan quyidagi 

malaka va ko„nikmalarni ko„rsatib o„tish mumkin. 

• Ma‟lumotlarni qabul qilish malakasi; 

• Informatsiya /ma‟lumotni/ qayta ishlay bilish; 

• Muammolarni o„rgana bilish; 

• Jamiyat hayotida yuz beruvchi voqea-hodisalarning o„zaro 

uzviyligini tushunish, fanning, iqtisodning o„zaro aloqadorligini anglash; 

• Gipoteza /farazlarni/ ishlab chiqish; 

• Qarorlar /hukmlar/ chiqarish; 

• Ishlab chiqarilgan qarorlarni tatbiq qilish; 

• Masalalarni ilgari surish, ayrim nuqtai nazarlarni himoya qilish, 

bahslarda dalil - isbotli tarzda fikrlab, mulohaza yurita bilish; 

• Muammolarni kollektiv tarzda anglay bilish va jamoa asosidagi 

ijodiy mehnat va hokazolar. 

Talabalarning o„qish mobaynida ularning o„z kasblarini to„liq 

o„zlashtirishlariga yaxshi imkoniyatlar beruvchi hozirgi o„qitish tizimi 

bazasida yetarli darajadagi kuchli ijodiy imkoniyatlarni egallashlari, aqliy 

mehnatning u yoki bu uslublarini o„zlashtirishlari nihoyatda muhimdir. 

Binobarin, mamlakatimiz ilmiy-texnik progressning gurkirab o„sishi bilan 

bir paytda talabalarning aqliy faoliyatiga bo„lgan talab ham tobora oshib 

bormoqda. 

Oliy o„quv yurtlari bitiruvchilari kirib borayotgan ishlab chiqarish, 

sanoat korxonalarining rahbarlari yosh mutaxassislardan faqatgina a‟lo 

darajadagi bilimlar va ijrochilikdagi faollikni kutib qolmasdan, tobora 

ulardagi favqulodda va kutilmagan holatlardan chiqib keta bilish, zukkolik 

va mustaqillik hamda, o„zlari ishlayotgan ishga teran nazar bilan qaray 

bilish, tanqidiy yondasha bilishni ham talab qilmoqdalar. 

Demak, ilgarilari Oliy ta‟lim tizimining asosiy maqsadi mutaxassisni 

bilimlarni to„plashga o„rgatishdan iborat bo„lsa, endilikda ulardagi u yoki 

bu masalani hal etishga nisbatan ijodiy yondashuvni shakllantirish bo„lib 

qolmoqda va bunda endi olinadigan bilimlar ana shu hislatlarini 

mutaxassis namoyon etishi uchun zarur bo„ladigan vositaga aylanmoqda. 

Shuning uchun ham endilikda mutaxassis tayyorlashning muvaffaqiyati, 

avvalo, talabalarda bilish mustaqilligini rivojlantirishga bog„liq bo„lib 

qolmoqda. 

 

II.  BILISH /O„QIB-O„RGANISH/ FAOLIYATI, BILISH 

MUSTAQILLIGI BILISH MUSTAQILLIGI DARAJASI 

 

Bilish faoliyati - bu tevarak-atrofimizni o„rab turgan voqea-hodisalar va 

predmetlar haqidagi yangi bilimlarni egallash va ularni o'rganish 

uslublarini o„zlashtirishga yo„naltirilgan faoliyatdir. Bilish faoliyatining 

samarasiz va saramali turlarini farqlash kerak. Samarasiz bilish faoliyati 

deganda tayyor, mavjud bilimlarni o„qituvchining so„zlari asosida, o„quv 

darsligi asosida qabul qilish, singdirish, anglash, esda saqlab qolish va 

qayta so„zlab berish tushuniladi. Samarali bilish faoliyati esa vazifani 

bajarishga ijodiy yondashish, uni bajarish davomida unga qandaydir 

darajada o„z fikr-mulohazalarini singdirish, o„z tajribalarini bilimlariga 

tayangan holda ko„ndalang bo„lib turgan muammolarni hal etishning 

yangicha yo„llarini, usullarini topa bilish malakasi bilan izohlanadi. 

Mustaqillik - ijtimoiy manfaatlar yo„lida amalga oshiriluvchi 

harakatlarning tashqi va ichki tomonlari o„rtasidagi o„zaro aloqani 

oydinlashtiruvchi shaxsiy xususiyatdir. Talaba unga o„quv jarayonida 

qo„yiladigan talablarni bajarish mobaynida mustaqil harakat qiladi. Bunda 

u pedagogik murabbiylikka deyarli tayanmagan holda harakatlanib, boshqa 

shaxslarning talablarini uddalashga va o„zining ko„zlagan maqsadlarini 

nazariy va amaliy qoidalar asosida tushungan holda, hamda o'z 

harakatlarining ijtimoiy salmog„ini hisobga olib, ayni paytda bu ishlardan 

ovziga kelayotgan foydani, shuningdek, o„zi jamiyatga keltirayotgan 

foydani anglagan holda bajarishga intiladi va erishadi. 

Bilish mustaqilligi - o„qish jarayonida namoyon bo„luvchi mustaqillik 

bo„lib, unda bilish ehtiyoji, yangi bilimlarni o„zlashtirishga mustaqil 

intilish va ularni turli hollarda ijodiy qo„llash kabi xususiyatlar o„z 

ifodasini topadi. Jumladan, u masalani to„g„ri tushunish, masalani aqlli 

tarzda qo„ya bilish va uni hal qilish yo„lini topa bilishda yaqqolroq ko„zga 

tashlanadi; masalani anglay bilish va uning yechimlarini topa bilish 

qobiliyatida, faoliyat maqsadini uni hal etishga yo„naltira bilish, o„z 

faoliyatini mustaqil takomillashtirib borish kabi xislatlarda namoyon 

bo„ladi. 

Mustaqil bilish talabaning shaxsiy holati bo„lib qolishi uchun 

o„qituvchi bilish mustaqilligining /B.M./ tarkibiy komponentlarini 

/qismlarini/ alohida ajratib olishi lozim bo„ladi. Ajratib olish esa ularning 

qaysi biri yuqorida tilga olingan xislatni shakllantirishda muhimroq ro„l 

o„ynashini aniqlash, unga ko„proq ta‟sir etuvchi shart-sharoitlar mazkur 

xislatni yanada rivojlantirishga imkon beruvchi hamkorlikdagi 

faoliyatlarini ko„zda tutish va rivojlantirishga qulay sharoit yaratadi. 

Bilish mustaqilligi shaxsiy xislat sifatida juda murakkab tuzilishga ega 

bo„lib, bir necha qismlardan tarkib topadi. Ularning asosiylari mazmuniy-

protsessual, irodaviy va motivatsion qismlardir. 

Mazmuniy-protsessual qism /komponent/ talabaning asosiy /tayanch/ 

bilimlarni egallashi va bilish faoliyati usullarini o„zlashtirishidan iboratdir. 

Asosiy bilimlar jumlasiga esa yangi bilimlarni egallashga zamin 

tayyorlab, keng umumlashmalar chiqarishga negiz yaratuvchi bilimlar 

kiritilib,  ular  ilm-fanning yangi   asosiy bilimlari   hisoblanadi. Fizika-

matematika turkumiga oid predmetlar uchun bunday asos -faktlarni taqdim 

etish, mazkur fanlarga oid bo„lgan tushunchalar, qonunlar, nazariyalar va 

uslublardan iboratdir. 

Asosiy bilimlarni egallash albatta zarur, biroq faqat shuning o„zigina 

o„quv jarayonida mustaqillikni ko„rsata olish uchun yetarli emas. Bilish 

jarayonining muvaffaqiyatli kechishi uchun fikriy faoliyatnng /bilish 

qobiliyatlari, usullari, yo„llari/ metodlarini o„rganish zarur, ya‟ni 

kuzatilayotgan voqea-hodisalarni tahlil eta bilish, ulardagi eng asosiy 

narsani ajrata olish, ikkinchi darajali narsalarni esa chetga chiqarish, 

predmet va hodisalarni taqqoslab, ulardagi umumiylik, mushtarak 

jihatlarni topa bilish qobiliyatlarini egallash; obyektlar o„rtasidagi sabab-

oqibat bog„lanishlarini ocha bilish va faktlarni yangi darajada 

sistemalashtira olish qobiliyati; umumiy qoidalarni konkretlashtira olish, 

dalillar qidirish; yangi tushunchalar mohiyatini abstraktlashtirish va 

umumlashtirish yo„li bilan ochib berish; vazifani, muammoni to„g„ri ko„ra 

bilish, ularni to„g„ri, oqilona hal etish yo„llarini topish, masalani mustaqil 

tarzda uddaburrolik bilan qo„ya olish va uning yechimini topish qobiliyati; 

maqsadni qo„ya olish va qidiruv yo„nalishini to„g„ri belgilash, 

o„zlashtirilgan bilimlar; faoliyat usullarini yangi sharoitlarga o'tkazishni 

amalga oshirish qobiliyati va hokazolar. 

Yangi bilimlarni ongli tarzda mustaqil o„zlashtirish faqatgina shu 

paytgacha egallagan bilimlar asosida va ularni qismlarga ajrata bilish, 

tahlil eta bilish orqaligina amalga oshirilishi mumkin. Bilim deyilganda - 

voqelik haqidagi ma‟lumotlarning ongli tarzda qabul qilinib, xotirada qayd 

etiilishi tushuniladi. Bilim talabalarning subyektiv mulkiga aylanar ekan, 

keyingi mustaqil bilish faoliyatiga vosita, qurol bo„lib xizmat qiladi, bilish 

jarayonlarida mutlaqo zaruriy tarkibiy qismga aylanadi. Bilimlar haqiqatan 

ham talabaning o„z kuchi bilan yangi bilimlarni o„zlashtirishiga zamin 

bo„lmog„i kerak, toki ulardan talaba erkin foydalanish darajasida bo„lsin. 

Binobarin. P.P.Blonskiy ham o„z davrida quyidagilarni alohida ta‟kidlagan 

edi. "Fikrlash o„zlashtirilgan bilimlar asosida rivojlanadi, agar 

o„zlashtirilgan bilimlarning o„zi bo'lmasa, unda fikrlashning rivojlanishiga 

asos ham yo„q bo„ladi va buning oqibati o„laroq fikrlash zarur darajada 

pishib yetilmaydi..." 

Bilish mustaqilligining motivlari - bu ongli tarzdagi ichki uyg„onish 

bo„lib, ular yordamida yangi bilimlarni egallashga, harakat usullarini 

o„zlashtirishga yo„naltirilgan mustaqil faoliyat shakllantiriladi. Mustaqil 

harakatning eng xarakterli belgisi shundaki, o„rganayotgan kishi bunda 

yangi bilimlarni o„zlashtirishga ichki uyg„onish natijasida kirishib, uni 

rag„batlantiruvchi kuch ham "botiniy", "ichkaridan" bo„ladi. 

Motivlar bilishga bo„lgan ehtiyoj asosida yuzaga keladi va 

talabalarning vujudga kelgan bilish ehtiyoji hamda o„zlaridagi bor bilimlar 

orqali ana shu ehtiyojni qondirish imkoniyati o„rtasidagi qarama-

qarshilikni anglashlari jarayonida shakllanadi. Mustaqil bilishning 

motivatsion jihati bilish jarayoniga bo„lgan qiziqishni belgilab beradi. 

Yetakchi fanlar va faoliyat usullarini o„zlashtirish jarayonida talaba 

bilishga bo„lgan o„z qiziqishlarini turli-tuman darajada ko„rsatishi 

mumkin; eng elementar darajada qiziquvchilik, tirishqoqlik, keyinchalik 

esa qisman ongli tarzdagi o„zini qiziqtirgan muayyan mavzular haqidagi 

bilimlarni kengaytirish va chuqurlashtirishga bo„lgan intilish; muttasil 

bilimlarini oshirib, to„ldirib borishga intilishi, bilimlarning ijtimoiy 

ahamiyatini anglagan holda, ularni shaxsan o„zi uchun ham ahamiyatliroq 

etishga harakat qilish, o„zi istagan kasbni egallash uchun muttasil aqliy 

faoliyat bilan mashg„ul bo„lishga qat‟iy intilish; sotsialistik jamiyat 

oididagi anglangan mas‟uliyat hissi tug„dirgan bilimlarni mustaqil 

egallashga qat‟iy intilish kabilar ana shu darajalarni tashkil etadi. 

Biroq birgina faoliyatga intilish bilan ko„zlangan maqsadga erishib 

bo„lmaydi. Talabalar bilish yo„lidagi qiyinchiliklarni hal etishlari uchun 

irodaviy kuchga ham ega bo„lishlari kerak, zotan iroda kuchi mustaqil 

bilish faoliyatining uchinchi komponenti hisoblanadi. Irodaviy jarayonlar 

/aktlar/ faoliyat bilan chambarchas bog„liqdir: "Iroda zarralari insonni 

harakatga keltiruvchi dastlabki uyg„otuvchilar sifatida ehtiyojlarning 

o„zidayoq mavjuddir". Ushbu so„zlar mustaqil bilish faoliyati kishidan 

ko„zlangan maqsad yo„lida yuqori darajadagi qat‟iylik, bazan esa juda 

katta iroda kuchi, og„ir va zalvorli zo„riqish talab etishini yana bir bor 

ta‟kidlashga imkon beradi. Bilish mustaqilligi irodaning quyidagi 

jihatlarini xarakterlaydi: qat‟iylik, sabot-matonat, sabr-qanoat, qunt va 

muttasillik. Irodaviy komponent shaxsning mazkur   xislatlarini    ro„yobga   

chiqarishdagi    harakatchanligini ta‟minlaydi. 

Har uchala komponent ham o„zaro bir-biri bilan chambarchas bog„liq, 

bir-birini taqozo etadi va real o„quv jarayonida tarkiban ajralmasdir. Bilish 

mustaqilligining biror bir holati yo„qki, unda ana shu uchala 

komponentdan biri ishtirok etmasin. Ular ishtirokisiz bilish mustaqilligi 

bo„lishi mumkin emas. 

Real o„quv jarayonida talabaning bilish mustaqilligi o„quv 

materialining konkret mundarijasi, dars berishning maqsad va 

metodikasiga ko„ra birgina mashg„ulot mobaynida turli darajalarda 

namoyon bo„lishi mumkin. Shuning uchun ham bilish faoliyatiga 

pedagogik rahbarlik qilish uchun mustaqil bilish saviyasi, darajalarini 

aniqlashtirib olish zarur bo„Iadi. 

Bilish mustaqilligi darajasi /saviyasi/ deyilganda, tayanch yetakchi 

bilimlar, qobiliyat va malakalar, shuningdek faoliyat usullarining shunday 

yig„indisi tushuniladiki, ularni talaba egallagan bo„Iadi va ular ko„magida 

o„z bilimlarini yanada takomillashtirish imkoniyatiga ham erishish 

mumkin bo„Iadi. Zamonaviy pedagogika va psixologiyaning tadqiqot 

natijalari bilish mustaqilligining to„rtta darajasini qayd etadi. 

Birinchi daraja o„zgarishsiz qayta tiklovchi mustaqillik bo„lib, u 

talabada muayyan predmet bo„yicha asosiy /tayanch/ bilimlar sayozligi, 

shu bilan bog'liq holda o„zlashtirish darajasining pastligi bilan 

xarakterlanadi. Bunday holda talaba o„zi o„zlashtirgan bilimlarni qayta 

tiklay olmaydi; o„zlashtirilgan bilimlari va faoliyat usullarini hozirgi 

ahvoliga ko„chirib o„tkaza olmaydi yoxud buning uchun u ancha qiynaladi. 

Bu darajada talaba bilish faoliyatining eng sodda jarayonlari bo„lmish 

tahlil qilish, qiyoslash, tenglashtirish kabilarni ham unchalik yaxshi qabul 

qilmagan bo„ladi. 

Ikkinchi daraja - rekonstruktiv - variativ /o„zgartirib qayta tiklovchi/ 

mustaqillik bo„lib, u talaba o„zi mustaqil ravishda qayta tiklay oladigan 

asosiy bilimlarni egallaganligi bilan izohlanib, bunda talaba o„zi 

o„zlashtirgan bilimlar, harakat usullarini to„g„ridan-to„g„ri tatbiq eta olish 

imkoniyatiga ega bo„ladi. Bu daraja talabalarning fikrlash operatsiyalari 

ichida eng soddalari bo„lgan - tahlil etish, sintez va boshqalardan xabardor 

bo„lishni ham ko„zda tutadi... 

Uchinchi daraja qisman qidirish muslaqilligi bo„lib, u predmet bo„yicha 

yanada kengroq asosiy /tayanch/ bilimlar egallashni xarakterlaydi, bunda 

talaba ularni mustaqil ravishda qiynalmasdan qayta tiklaydi, kerak 

bo„lishiga qarab, ular ichidan ayrimlarini tanlaydi. Bilimlarni va faoliyat 

usullarini o„zi harakatlanayotgan holatlarga tatbiq etish qobiliyatiga ega 

bo„ladi. Ushbu darajadagj bilish mustaqilligi barcha usullarni umuman 

to„liq o„zlashtirish bilan xarakterlanadi. 

To„rtinchi daraja -ijodiy mustaqillik talaba erkin qo„llash imkoniyatiga 

ega bo„lgan, predmet bo„yicha yanada kengroq va chuqurroq bilimlar 

mavjudligi bilan xarakterlanadi. Mazkur darajadagi bilish mustaqilligi 

bilish faoliyatining eng moslashuvchan turini egallagan bilish, mohiyatan 

yangi ma‟lumotlarni olishga yetaklovchi ijodiy vazifalarni hal etish va hal 

etishning prinsiplarini kashf etish borasida o„z bilimlari, harakat  usullarini 

ko„chirishda izlanuvchanlik xarakteri bilan e‟tiborga molikdir. 

Keltirgan mustaqil bilishning to„rt darajasi, mazmuniga ko„ra darajalar 

pillapoyasini /iyerarxiyasini/ tashkil qiladi. Har bir daraja o„zidan avvalgi 

darajalardagi mavjud  xususiyatlarga ega va ayni paytda o„zini ulardan 

alohida ajratib turuvchi holatlarga ham egadir. Talabaning ana shu 

darajalar bo„yicha harakatlanishiga qarab u bilan hamkorlik qilayotgan 

o„qituvchi ulushi tobora kamaya borib, to„rtinchi darajada eng kam 

ko„rsatkichga yetadi. 

Belgilangan darajalarga muvofiq, har bir tema bo„yicha talaba egallashi 

lozim bo„lgan tayanch bilimlar va ularga mos keluvchi qobiliyat, 

malakalarning sistemasini ishlab chiqarish mumkin. Misol tariqasida 

umumiy fizika kursining "Elektr toki va magnetizm" bo„limidagi "Doimiy 

elektr toki" matni bo„yicha bilim, qobiliyat va malakalarning ajratilishini 

ko„ramiz. /Qarang: Ilova, 1-jadval/. 

Talabalarda hosil qilinishi kerak bo„lgan tayanch bilim, qobiliyat va 

malakalar tizimini aniqlashtirish ularning har birining predmet bo„yicha 

o„tkaziladigan turli-tuman mashg„ulotlardagi qobiliyat va malakalarini 

tatbiq etishlariga imkon berish uchun zaruriy usul va metodlarni 

oydinlashtirishga yordam beradi. 

 

III.  MUSTAQIL ISH - TALABALAR O„QIB O'RGANISH 

/BILISH/ FAOLIYATINING TARKIBIY QISMI 

 

Bilim, mahorat va qobiliyat faqatgina mustaqil o„qib o„rganish faoliyati 

davomida, ularni o'zlashtirish jarayonida shaxsning xususiyatiga ayianadi. 

Bunday faoliyatga kirishish mashg„ulotlarning alohida turi bo„lmish-

mustaqil ishlar yordamida o'qituvchi tomonidan amalga oshiriladi. 

Tahsil, inson faoliyatining o„ziga xos turi sifatida tahsil oluvchini 

/talabani/ o„z tarkibiga kiritadi. Bunda tahsil oluvchi faoliyat subyekti 

sifatida namoyon bo„ladi. Obyektlar esa real predmetlar, voqea-hodisalar 

yoki ularni ifodalovchi alomat, ya‟ni o„rganish faoliyati nimaga qaratilgan 

bo„lsa, o„shalardir. Subyekt va obyekt orasida o„zaro munosabat mustaqil 

o„qib-o„rganish jarayoni sifatida xarakterlanadi va bunda mustaqil ish 

talabalar ihniy tafakkur va o„quv-o„rganuvini tashkil etish vositasi sifatida 

o„zida ikki jihatni mushtarak qilmog„i lozim: bir tomondan o„quv 

topshiriqlari, ya‟ni talaba bajarishi kerak bo„lgan uning faoliyat obyekti; 

ikkinchi tomondan esa mazkur o„quv topshirig„ini bajarish uchun talaba 

tomonidan qo„llanilgan muayyan bir faoliyat usulining shakti bo„lgan 

mustaqil ish. Talabalar mustaqil faoliyatlarini tashkil qilish va 

boshqarishning bunday o„ziga xos vositasi sifatida mustaqil ish o„quv 

jarayonida ilmiy bilishning predmet va uslubini ham o„zida qamrab 

olmog„i kerak. Bilish faoliyati predmeti deb, u yoki bu mustaqil ishlar 

tarkibiga kiritilgan, predmet bo„yicha berilgan masala yoki topshiriqlarni 

hisoblash mumkin. 

O„quv topshiriqlarini yechishning maqsad va natijalari muayyan 

harakat usullarini egallashda tarkib topuvchi harakatdagi sub‟yektning 

o„zini o„zgartirishdan iborat. Ayni harakat usuli butunlay yangi, ilgari 

o„quvchiga noma‟lum bo„lgan bilimlarni qo„llashni yoki qidirib topishni 

talab qiladi. Zero ilgari olingan bilimlarni chuqurlashtirish va tartibga 

solish talabalar ijodiy faoliyatlari tajribasini o„zlashtirishga olib keladi va 

buning natijasi o„laroq talaba mustaqilligi rivojlanib, uning kasbiy 

tayyorgarligi takomillashadi. Mustaqil ishlarning har qanday xili va turida 

bunday vazifani ajratib olish orqali o„qituvchi talaba bilish faoliyati 

darajasi va xarakterini rejalashtirishi, vazifaga qarab o„zgarib turuvchi 

holatlar, bilish jarayonini boshqarishi mumkin. Shuning uchun ham 

mustaqil ish mazmuni mustaqil ishlar xillari va turlari konkret mazmunida 

namoyon bo„luvchi bilish vazifalarining o„ziga xosligi bilan aniqlanadi. 

Shuni ham ta‟kidlash kerakki, mustaqil ishni bunday tarzda tushunish 

o„quvchilar bilish faoliyatini ham, o„qituvchi faoliyatini ham shunday 

samarali tarzda tashkil etishga imkon beradiki, buning oqibatida 

o„quvchilar bilish faoliyati yanada samaraliroq, aktivroq bo„ladi. Dars 

berishning tashkiliy faoliyati talabalar bajarishi uchun tavsiya etiladigan 

topshiriqlar ko„rinishida namoyon bo„ladi. Topshiriqlarni ishlab chiqish va 

tuzishda P.I.Pidkasistiy tavsiya qilgan mustaqil ishlar tipologiyasidan 

foydalanish maqsadga muvofiqdir. 

Mustaqil ishlarning birinchi tipi namunaga qarab mustaqil ravishda 

qayta tiklashdan iboratdir. Bunday ishlarni bajarishdagi mustaqillik shunda 

namoyon bo„ladiki, talaba leksiya paytida eshitgan yoki darslikda o„qigan 

ma‟lumotlarni tushunadi, esda saqlab qoladi va qayta tiklaydi. Mustaqil 

ishlarning bunday turi barcha o„quv predmetlarida mavjud. Fizika, 

matematika fanlarini o'rganishda bunday ishlar ancha keng qo„llaniladi. 

Masalan: o„rganilgan qoidani qo„llash uchun beriladigan topshiriqlarda, 

qonunlami, teoremalarni tekshirishda ulardan foydalaniladi. Masalan: 

2.1 O„tkazgichdagi tok kuchi I ma'lum vaqt t o'tishi bilan quyidagi I = 

4+2t tenglama bo„yicha o„zgarib turibdi va bu yerda I amperlar bilan t esa 

sekundlar bilan o„lchanadi. U=2 s dan to t2=6c gacha o„tkazgichning 

ko„ndalang kesimidan qancha miqdordagi zaryad oqib o„tadi? 

Bu masalani yechishi uchun talaba tok kuchi miqdor jihatidan bir vaqt 

birligi mobaynida o„tkazgichning ko„ndalang kesimidan o„tadigan zaryad 

miqdoriga teng ekanligini eslashi kerak bo„ladi. Agar I=const bo„lsa, unda 

I=q/t bo„ladi, bundan 

клtIdtq
t

t

t

t
48)24(

1

2

2

1

 kelib chiqadi. Demak, bu yerda qayta tiklash, 

o„xshash holatlardagi bilimlarni to„g„ridan-to„g„ri qo„llash yuz beryapti. 

Masalani yechish uchun talaba tenglamani integrallashdan ham 

foydalanadi. 

Ayrim  toifadagi  masalalarni  yechishda  qo„llanish  uchun harakatlar 

majmuasi /turkumi/ oldindan ko„rsatib berilgan bo„lishi ham mumkin 

/yechim algoritmi/. 

Namuna bo'yicha mustaqil ish bajarish chog„ida talaba o„qituvchi 

yechib ko„rsatgan masala harakatlariga maksimal darajada 

yaqinlashtirilgan masalalarni kishidan harakatlarning butun bir operatsion 

sostavini talab etuvchi masalalarni hal etadi. Bularning barchasi 

masalalarni yechish uslublarining dastlabki o„rganish bosqichiga 

daxldordir. Misol keltiramiz: bunday masalalarni yechishda talabalar 

amalga oshiradigan mustaqil ishlar quyidagilardan iborat: 

- masalaning shartini tahlil etish asosida, uni yechish uchun qaysi 

bilimlarni ishga solish kerakligini aniqlashtiradilar: 

- zarur bilimlarni qayta tiklaydilar va ulardan foydalanish 

namunalarini esga keltiradilar: 

- o„zlarida mavjud namuna bo„yicha masalani yechadilar, keyin uning 

to„g„ri-noto„g„riligini tekshirib ko„radilar: 

Mustaqil bilish faoliyatini tahlil etish namuna bo„yicha qayta tiklovchi 

mustaqil ishlar turiga kiruvchi masala va topshiriqlarning belgilarini ajratib 

ko„rsatish imkoniyatini beradi: 

- topshiriqdagi muammo /topshiriq sharti/ izohlangan; 

- masalani yechishning birgina yo„li bor; 

- masala shartlari qaysi bilimlar va yechim yo„llarining qo„llanishini 

aniq ko„rsatib turibdi; 

- masalani hal etish uchun zarur bo„lgan barcha kattaliklar aniq 

berilgan, ortiqcha ham, yetishmaydigani ham yo„q; 

- yechish  namunalarini  ko„chirib  o„tkazish  birgina  mavzu 

doirasidagina amalga oshiriladi; 

Ana shu belgilarga muvofiq masalalarning quyidagi turlarini ajratib 

ko„rsatish mumkin; 

1. Bilimlarni to„g„ridan-to„g„ri qo„llashni talab qiluvchi masala 

/topshiriqlar/lar. 

2. Yechish uchun yechim namunalarini ularni o„zgartirmay qayta 

tiklashni talab etuvchi masalalar. 

3. Yechim namunasini fan ichidagi, yoxud fanlararo holatda 

qo„llanishini talab qiluvchi masalalar. 

Masalalarning bunday turlarini yechish jarayonida quyidagilar 

shakllanadi: 

- terminologiyani   /atamalarni/   va   kattaliklarning   shartli belgilarini 

bilish; 

- tushuncha va kattalikning mohiyati, ularni aniqlash va ramziy yozish 

/qayd etishni bilish/; 

- fizik kattaliklarning o„lchov birliklarini bilish; 

- qonun, qoida, teoremalarning og„zaki ta‟rifi va ramziy yozuvini bera 

olish; 

- qonun yoki qoidaning qo„llanish sxemasini bilish; 

Masalada kodlashtirilgan harakat sostavini aniqlash unchalik murakkab 

bo„lmagan sharoitlarda o„zlashtirilgan bilimlarni qo„llay bilish. 

Ko„rinib turibdiki, namuna bo„yicha masala yechishga mo„ljallangan 

masala va topshiriqlarni yechish talabadan o„rganilgan obyektlar haqidagi 

birmuncha bilimlarni talab etib, ular orasidan turli-tuman aloqalarni ham 

his etish, ilg„ashni shart qilib qo„yadi. Biroq, bu bog„lanishlar uzuq-yuluq, 

qisqalikdan iborat, birgina mavzu, yoxud paragraf doirasida bo„lishi 

mumkin. Bunday masalalar faktik materiallar, programmaviy bilimlarni 

to„plashga yordam beradi. Ayni paytda talaba eng oddiy masalani yecha 

turib, bilimlarni tanlay bilishni ham tushuntirib berishi kerak. Bu esa 

bo„lg„usi muhandisni shakllantirishda juda ham muhim bo„lgan o„z 

harakatlarini tushuntirib berish va asoslay olish kabi xislatlarni 

shakllantirish bilan chambarchas bog„liqdir. Bilimlarni qayta tiklash va 

ularni namuna bo„yicha qo„llash talabaga qisqa vaqt ichida o„quv fani 

mazmunini egallashga imkon beradi, biroq bunda uning mustaqilligi qayta 

tiklash doirasidan tashqariga chiqmaydi. 

Mustaqillikning yuqoriroq darajasi keyingi tipdagi ishlar uchun 

/rekonstruktiv-variasiyali/ xarakterlidir. Bunda masala va topshiriqlarning 

shartlari shunday beriladiki, undan masalani yechishning umumiy g„oyasi 

aniq bo„ladi, biroq uni amalga oshirishda talaba o'z mustaqilligini 

namoyon etish kerak, bunga u faqatgina o„zida bor bilimlarni qayta tiklash 

orqaligina emas, balki ularni tahlil qilish, berilgan holatga mosini tanlash 

uchun umumlashtirish, masalani yechishga aloqador bilimlar yechish 

usullarini o„zgarishli qayta tiklab, topshiriqni bajarishi lozim bo„ladi. 

Bunday tipdagi ishlarni bajarish talabadan namuna bo„yicha qayta 

tiklovchi mustaqil ishlar mobaynida orttirgan tajribani talab etadi. 

Darhaqiqat, aytaylik, talabaga shunday topshiriq berilgan bo„lsin: 

2.2. =l yil davomida o'tkazgichning ko'ndalang kesimidan o'tuvchi 

elektronlar massasini aniqlang. O„tkazgichdan o„tib turuvchi doimiy tok 

I=5,0A. 

Bu masalani yechish uchun talaba o„tuvchi elektronlarning massasi 

M=meN ga teng ekanligini eslashi kerak bo'ladi. 

Bunda me - elektron massasi, N - esa vaqt mobaynida o„tkazgich 

ko„ndalang kesimidan o„tuvchi elektronlar soni. Biroq, undan foydalanish 

uchun N - ni qandav aniqlash kerakligini topish lozim. Shu maqsadda 

talaba tok kuchini aniqlashdan foydalanadi. N=q/l, 

Shunday qilib, ma‟lum usul masalada qayd etilgan holatga tatbiq 

etiladi. 

Keltirilgan masalada masala muammosi izohlangan, biroq uni amalga 

oshirish uchun talaba namunadan unchalik keng foydalanmaydi, boshqa 

mavzular bo„yicha olgan bilimlarini ishga soladi yoki bu xildagi masalalar 

yechish uchun talaba namunalarni qayta tiklamaydi, biroq ulardan 

foydalanish o„z qiyofasini o„zgartirib, qo„shimcha bilimlar, qobiliyatlarni 

jalb etish bilan amalga oshiriladi. 

Bunday masalalarni yechishda talaba bajaradigan harakatlar 

quyidagilardan iborat: 

- masalada qanday hodisa yoki  hodisalar doirasi ko„ri chiqilmoqda, 

shuni aniqlash; 

- mazkur hodisalarni ta‟riflash uchun zarur bo„lgan bilimlarni eslaydi 

va qayta tiklaydi; 

- mavjud o„zaro aloqadorliklar, bog„lanishlar ichidan mazkur masalani 

yechish uchun eng mos bo„lganini tanlaydi; 

- yechimni  formula ko„rinishiga  keltirib,  o„lchov  uslubi bo„yicha 

uning yechilishi to„g„riligini tekshiradi; 

- agar masala shartida kattaliklarning son qiymatlari berilgan bo„lsa,   

ular natijasini o„sha qiymatgacha yetkazadi va yechimning realligini 

baholaydi; mustaqil ishlar yig'indisi, majmuasi ichida o'zida rekonstruktiv-

variatsiyali mustaqil ishlar tipi kelib chiqadi; 

- masaladagi muammo izohlangan; 

- masalani yechish uchun aktuallashtirilgan bilimlarni qayta tiklash 

uncha murakkab bo„lmagan, doimiy takrorlanib turuvchi o„zaro aloqalarni 

aniqlash talab qilinadi; 

- yechim bilimlarni variativ qo„llash yoki ularni qo„llanish 

namunalarini talab etadi. 

Ana shu belgilar asosida quyidagi masala turlarini ajratib ko„rsatish 

mumkin: 

holatlarda ikki va uch mavzu materiallarini qo„llash va rekonstruksiya 

qilishni talab qiluvchi masalalar; yechim namunalarini bir xildagi 

predmetning o„z ichidagi va predmetlararo holatlarga ko'chirish, 

namunalarni qisman o„zgartirish yoki ularni qayta tuzishni talab etuvchi 

masalalar; yechim namunalarining rekonstruksiyasi bilan alohida olingan 

bir xildagi predmetning o„z ichidagi va predmetlarning o„z ichidagi va 

predmetlararo holatlariga qisman o„zgatirgan holda ko„chirishni talab 

qiluvchi masalalar. Bunday masalalarni mustaqil yechish talabalarda 

quyidagi hislatlarni rivojlantiradi: 

- kattaliklarning ta‟rif va ramziy /yozuvdagi/ ifodasini bera olish; 

- fizik kattaliklarning o„lchov birliklarini bilish; 

- qonun, qonuniyat va qoidalarning og„zaki ta‟rifi va ramziy yozuvini 

ifodalay bilish; 

- hodisani xarakterlovchi tushunchalar va kattaliklar orasidan o„zaro 

uzviy aloqadorlikni aniqlay bilish; 

- mazkur bilimni qo„llashning turli variatsiyali holatlarini idrok eta 

bilish qobiliyati; 

- masalani yechishga oid bilimlar va yechish usullarini yangi holatlarga 

tatbiq eta bilish qobiliyati. 

Rekonstruktiv-variatsiyali tipdagi masalalarni mustaqil yechish 

jarayonida talabalar mazkur bilimlarni qo„llashning keng ko„lamda 

yetarlicha holatlarini o„rganish, ko„rib chiqishga ehtiyoj sezadilar, ya‟ni 

rekonstruktiv-variatsiyali masalalarni yechish mobaynida talabalar tayyor 

yechish usuliga ega bo„lmaydilar. Har bir masalaning sharti va talablari 

avvalgilaridan farq qiladi, biroq ularni yechish o„rganilgan metod asosida 

amalga oshiriladi, yoxud mazkur uslubni qayta tiklab, mavjud holatga 

moslab tatbiq etish orqali amalga oshiriladi. Bularning barchasi esa faktik 

materiallarni yanada ko„proq to„plashga imkoniyat yaratadi. Mustaqillik 

o„z bilimlarini variatsiyalash, yechim usullarini rekonstruksiya qilish va 

qayta tiklash bo„yicha amalga oshirilgan harakatlarni tushuntirish va 

asoslab berish qobiliyatlarini shakllantirish bilan chambarchas bog„liqdir. 

Bu jarayonda bilish faoliyati samaradorlikka yaqin keladi. 

O'zgartirib qayta tiklovchi faoliyatdan qisman-qidiruv /evristik/ 

mustaqil ishlarga o„tiladi. Bunday ishlarni bajarish mobaynida 

talabalarning bilish va amaliy faoliyatlari o„qituvchi tomonidan qayd 

etilgan muammoni hal etishga qaratilgan bo„ladi. Bu xildagi masalalarni 

yechishda talabalar o„zlari to„plagan tajribadan foydalaniladilar, biroq 

masalani yechish jarayonida ular mazkur doiradan chiqishga majbur 

bo„ladilar. Bunday masalalar juda xilma-xildir. Masalan: 

 
2.3. Ko„ndalang kesimi S=0,30 mm

2
 bo'lgan mis o„tkazgichdagi 

elektronlar tartibli harakatining o„rtacha tezligini baholang, undan l=3,0 A 

ga teng bo„lgan tok kuchi o„tib turibdi. Elektronlar issiqlik harakatining 

o„rtacha tezligi /T=300K/ ularning tartibli harakati tezligidan necha 

marotaba katta ekanligini aniqlang. 

Ushbu masalani yechish uchun talaba bir necha temalarning 

materiallarini eslashi kerak bo„ladi: Kesimi S bo„lgan maydonchadan At 

vaqt mobaynida /1-rasm/ maydondan U t uzoqlikda joylashgan barcha 

elektronlar o„tadi va ularning hajmi V=SU t bo„ladi. Bunday elektronlar 

miqdori N= e V=neSU t 

Erkin elektronlar yig„ilmasi /konsentratsiyasi/ ne ni mis atomlarining 

konsentratsiyasiga teng deb olamiz /mis bu holatda bir valentli/. So„ngra ne 

ni misning zichligi , molyar massasi  va Avogadro soni NA orqali topish 

mumkin bo'ladi: 

Aе Nn  

S maydonchadan t vaqt ichida oqib o„tuvchi zaryadlar quyidagiga 

teng bo„ladi: 

teSUNtSUeneNq Aе
 

tok kuchi esa 

teSUN
t

q
I A

 

Ana shundan elektronlarning tartibli harakat tezligi kelib chiqadi. 

smA
eSN

IM
U

A

/107,0 3  

Tartibli harakat bilan bir paytda elektronlarda tartibsiz issiqlik harakati 

ham kuzatiladi va bu harakatning o„rtacha tezligi quyidagi munosabatda 

oydinlashadi: 

KT
me

2

2

 

bunda K-Bolsman doimiysi;  

Undan sm
n

KT

e

/103
2 5 kelib chiqadi. 

8104
U

n  munosabati elektronlardagi issiqlik harakati ulardagi tartibli 

harakatga nisbatan o„lchab bo„lmas darajada katta ekanligini ko„rsatadi, 

ya‟ni bu yerda talaba o„z bilimlarini tanlab aktuallashtirishi natijasida 

yangi bilimlarni qo„lga kiritadi. 

Tarkibida evristik mustaqil ishlar mavjud bo„lgan mustaqil ishlarni 

bajarish chog„ida talabalar amalga oshiradigan mustaqil harakatlar 

quyidagilardan iborat: 

- masalada qanday hodisa yoki  hodisalar doirasi  ko„rib chiqilishini 

aniqlaydi; 

- masalada ifodalangan muammoni kichkina muammolarga bo„ladi; 

- masalada ko„rib chiqilayotgan hodisa sharhlanishi mumkin bo„lgan 

bilimlarni eslaydi. 

- hech bir bog„lanish yoki hech bo„lmaganda ularning ko„pchilik qismi 

kichik muammolarni yechishda bevosita qo„llanish mumkin emasligini 

aniqlaydi; 

- mazkur masalaga tatbiq qilish mumkin bo„lgan mavjud bilimlarni 

rekonstruksiya qilish yo„llarini qidirib ko„radi, ularni tanqidiy ko„zdan 

kechirib, eng samarali variantni tanlaydi. 

- masala shartini tahlil qilish asosida yangi bilimlarni kashf etish 

imkoniyatlarini ko„zda tutadi; 

- kichik muammolarni yechish yo„llarini belgilaydi; 

- o„zining har bir qadamini nazorat qilgan holda muayyan yechimga 

keladi; 

- qo„lga kiritilgan yechimning to„g„riligini har tomonlama tekshirib 

baholaydi; 

Mustaqil harakatlar xarakterini tahlil etish asosida quyidagi belgilar 

aniqlanadi va ularga ko„ra masalani evristik mustaqil ishlar turkumiga 

kiritish mumkin bo„ladi: 

- masalaning muammosi izohlangan; 

- masala   shartida   unchalik   aniq   bo„lmasada,    kichik 

muammolarga ajratish talabi ifodalangan, talabalar ularni ko„zda tutishi va 

izohlashi kerak; 

- masalada yetarli darajada muhim bo„lgan o„zaro aloqalar majmuini 

ko„rib chiqish ifodalangan; 

- masalaning shartidagi ma‟lumotlar ehtimol ortiqcha yoki kamroq 

bo„lishi mumkin, talaba ulardan masala shartini tahlil etish jarayonida eng 

keraklilarini tanlab oladi; 

- masalaning ikki yoki undan ortiq yechimi bo„lishi mumkin. 

Masalalar o„zlaridagi belgilariga qarab quyidagi turlarga bo„linadi; 

1. Holatlarda bilimlarni qayta tiklash va rekonstruksiya qilish orqali 

yechimini topish mumkin bo„lgan, bir necha mavzularning materiallarini 

qamrab olgan masalalar; 

2. Predmet ichidagi yangi, predmetlararo yangi holatlarda yechim 

namunalarini ko„chirib o„tish va kombinatsiya etishni taqozo qiluvchi 

masalalar; 

3. Yechim namunalarini yangi predmet ichidagi va predmetlararo 

holatlarda ko„chirish va rekonstruksiya qilishni talab etuvchi masalalar. 

Evristik mustaqil ishlar tarkibiga kiruvchi masalalarni yechish 

talabadan quyidagi xislatlarni alohida talab qiladi; 

- tushuncha va kattaliklarning mohiyatini bilish; 

- tushuncha va kattaliklarga ta‟rif bera olish va ularning ramziy yozma 

ifodasini bilish; 

- fizik kattaliklarning o„lchov birliklarini bilish va ularni topish 

bo„yicha harakat eta olish qobiliyati; 

- qonun, qonuniyat va qoidaning og„zaki ta„rifi va rasmiy yozma 

ifodasini bera olish; 

- qonun va qoidalarni qo„llanish chegaralari va qo„llanish sohalarini 

bilish; 

- bilimlar ichidagi eng asosiylarini ajrata olish; 

- muayyan bilimlarni qo„llashning turli variatsiyalari va ularni 

qo„llashni bilish; 

- masalani yechish usullarini bilish. 

Mustaqillikning bu darajasidagi talaba faoliyati quyidagi jihatlar bilan 

xarakterlanadi: talabaning bilimlari va yechim usullaridan voqifligi endi 

bilish faoliyati predmeti emas, balki bilish vositasi bo„lib qoladi. Talaba 

endilikda bilimdan qo„llanish yo„llarining to„g„riligini keltirib chiqara 

oladi va isbotlay oladi. Bularning barchasini u avval o„zlashtirilgan yechim 

uslublarini yangi sharoitlarga kombinatsiya qilish, tatbiq etish asosida 

amalga oshiradi. 

Mustaqillikning eng oliy darajasi - ijodiy mustaqillikdir. Unga talabalar 

mustaqil tadqiqot ishlari olib borish orqali erishadilar. Ularni bajarishdagi 

faoliyat talabalardan ilmiy bilish uslublari, tanish holatlardagi yangi 

muammolarni ko„ra bilish, o„zlashtirilgan bilimlarni yangicha tarzda 

qo„llay bilishni talab qiladi va hokazo. 

Fizika-matematika fanlari tadqiqot xarakteridagi masalalarni qo„llashda 

juda katta imkoniyatlarga ega. Ushbu misolni ko„rib chiqaylik. 

2.4. Yerning tortish maydonida massasi m bo„lgan jism potensial 

energiyasi qay tarzda o„zgarib borishini tahlil qiling. Masalani yechishga 

kirishishdan avval talaba uning shartini qayta izohlab olishi kerak, ya‟ni 

masaladagi muammoni aniqlash, qayd etish lozim; yerning tortish 

maydonidagi jism energiyasi nimaga va qay darajada bog‟liq. Masalani 

yechish tavsiya etilgan talabalarda uning muammosini oydinlashtirish u 

darajada qiyinchilik tug„dirmadi. Biroq, masala yechimini talabalar 

qismangina bera oldilar, sababi, ular E = mgh ekanligini hisobga olishgan, 

ko„tarilish balandligi h radiusidan ancha kichik bo„lgan holat uchun 

ularning javobi to„g„ri. Xuddi mana shu holat maktab programmalarida 

ham o„rganiladi va qisman juz‟iy hol ekanligi aytiladi. Talabalarning 

xatosi ham ayni shu yerda. Mazkur holda mavjud tajriba salbiy rol 

o„ynagan. Xato aniqlangach, talabalar faqatgina o„qituvchi yordamidagina 

malasani yechish yo'Ilarini belgilab oladilar: ishni potensial energiyaning 

kamayishi maydon kuchi ishiga teng ekanligini dA=-dE aniqlashdan, 

mexanik ishning matematik ifodasini eslash, uni qayta tiklab, dA=Edr 

ko„rinishga moslamoq kerak bo„ladi va bilimlarni aktuallashtirib, qayta 

tiklab: 

)( hRR

hmM
E

epep

ep  

keltirib chiqariladi. Kelib chiqqan yechimni tahlil etib, h«Rer E=mgh 

xulosaga kelish, ya‟ni umumiy holatlarni konkretlashtirish orqali xususiy 

holatni keltirib chiqarish lozim. 

Masalani yechish natijasida qo„lga kiritilgan jismning Yerning tortish 

maydonidagi potensial energiyasi formulasi keyinchalik yanada juz‟iyroq 

masalalarni yechishda tayyor holda qo„llaniladi. 

Keltirilgan masalada talabada muammoni ko„rib chiqishi va izohlashi, 

uni kichik muammolarga ajratishi; masalani yechish rejalarini belgilashi va 

amalga oshirishi va bunda zarur bilimlardan foydalana bilishi kerak 

bo„ladi. 

Shuningdek, talabalardan mustaqil isbotlar, bog„liqlikning xulosalari, 

tenglamalarni talab qiluvchi masalalar ham tadqiqot mustaqil ishlari 

turkumiga kiradi. Masalan: bunday masalalarni yechish jarayonida 

talabalar tomonidan amalga oshiriladigan mustaqil harakatlar 

quyidagilardan iborat: 

muammoni ko„rib chiqish va izohlash; mazkur muammoni kiritish 

mumkin bo„lgan hodisalar doirasini aniqlash uchun uni har tomonlama 

tahlil etish; 

- ajratilgan hodisalar doirasini tahlil etish va muammoni 

muammochalarga ajratish; 

- ajratilgan    hodisalar    bo„yicha    yig„ilgan    bilimlarni 

aktuallashtirish; 

- muammolarni   yechish   uchun   bilimlarni   qo„llanish izchilligini 

belgilash; 

- muammolarni yechishni belgilangan izchillikda hal etishni amalga 

oshirish; 

- muammoni yechishni  uni hal etish yechimini  topish maqsadida 

boyitish; 

- yechimni har tomonlama tahlil qilish. 

Bilish xarakterini tahlil etish orqali quyidagi belgilar aniqlanadi va 

ularga ko„ra masalalarni tadqiqot ishlari turkumiga kiritish mumkin: 

- masaladagi muammo aniq izohlanmagan; 

- masalaning   shartida   uni   yechishda   qanday   bilimlar qo„llanishi 

haqida hech qanday ko„rsatma berilmagan; 

- masalada muhim uzviy aloqalar majmuini ko„rib chiqish ifodalangan; 

- masala shartida ortiqcha yoki yetishmaydigan ma‟lumotlar bo„lishi 

mumkin, ularni talabaning o„zi o„z bilim va tajribalariga tayangan holda 

aniqlashtirib olmog„i kerak. 

Ijodiy mustaqil ishlar quyidagi alohida belgilariga ko„ra aniqlanadi: 

1. Kombinatsiya  qilish  va  masalani  yechishning  oddiy bo„lmagan 

predmetlararo holatlardagi bir necha ma‟lum usullarini talab etuvchi 

masalalar; 

2. Ko„plab ma‟lum namunalar asosida yangi yechim usullarini ishlab 

chiqishni taqozo etuvchi masalalar. 

Tadqiqot /ishlarini/ masalalarini yechish kishidan faqatgina keng 

bilimlarnigina emas, balki yaxshigina rivojlangan ijodiy tafakkumi ham 

talab qiladi. Mustaqillik masalani yechish usullari va yig„ilgan bilimlar 

asosida yangi yechim yo„llarini topa bilish ularni keltirib chiqarishni 

tushuntira olish va yechim natijalarining realligini va to„g„riligini isbotlay 

bilish kabilar bilan izohlanadi. 

Masalalarning ko„pgina xillari o„z mazmuniga fan bo„yicha 

shakllantiriladigan  bilimlar,  qobiliyat va malakalardan  tashqari, 

muhandislik amaliy faoliyatiga tayyor turishni belgilab beruvchi 

qobiliyatlarni ham singdirib boradi. Masalalar tizimini tuzish mobaynida, 

ularni bajarish paytida o„quvchilar mustaqilligi rivojlanishining izchil 

kechishiga alohida e‟tibor bermoq kerak. 

Mustaqil ishlar ayni birgina tipi doirasida, garchi bajarilayotgan 

harakatlar mustaqillikning yagona doirasida amalga oshirilsada, masalalar 

qiyinligi bir xilda bo„lmaydi. Binobarin, o„zlashtirilgan qonunlar yoki 

masalalarni yechish uslublarini qo„llashdan ko„ra masala muammosini 

oydinlashtirish osonroq kechadi; masala yechish uslublarini qayta tiklash 

harakatlari ularni qo„llash harakatlariga nisbatan kamroq amaliy mehnat 

talab etadi. Mustaqillikning keyingi bosqichiga o„tish faqatgina uning 

avvalgi bosqichidan o„tish orqaligina amalga oshiriladi. 

Demak, talabalar bilish faoliyatini shunday tashkil etish kerak ekanki, 

toki ularning bilishdagi mustaqilligi asta-sekinlik bilan oshib borsin. 

Talabalar bilish mustaqilligi tajribasi asta-sekinlik bilan ro„yobga 

chiqishi va rivojlanishi uchun faqatgina har bir bosqich uchun alohida 

atalgan mazmundor masala - topshiriqlargina emas, balki talabalarning 

mustaqil ishini tashkil etishning formalari va uning uslubi ham nihoyatda 

zarurdir. O„quv masalalarining mazmuni va ularni yechish bo„yicha 

talabalar mustaqil ishlarini tashkil etish metodikasi bilan sizlarni 

navbatdagi paragrafda tanishtiramiz. 

 

IV.  BILISH FAOLIYATI SAMARADORLIGINING DIDAKTIK 

SHART-SHAROITLARI 

 

Bilish faoliyati samaradorligini oshirishning eng muhim shart-

sharoitlari quyidagilardan iborat: 

1. O„quv jarayonida talabaning aktivligi ikki tomonlama namoyon 

bo„lmog„i kerak; uning shaxsiyati xislatida, hamda uning faoliyati sifati 

tarzida. Bilish mustaqilligiga nisbatan esa u mutlaq zaruriy shartdir, zero 

ma‟ruza davomida bilish faoliyatiga talabalarning qo„shilishi qay tarzda 

tashkil etilishi, laboratoriya ishlarida ular ishtiroki ularning bilish 

mustaqilligini muvaffaqiyatli shakllantirilishiga zamin hozirlaydi. 

Talabaning aktivligi bilish faoliyati usullari va o„zlashtirilgan bilimlarni 

aktuallashtirish shuningdek, o„quv muammolarini hal etishda ilmiy 

haqiqatni qidirishga qay darajada kirisha bilishidan iborat bo„ladi. Bilish 

faoliyatidagi talaba faolligini uyg„otish uchun o„qituvchi intellektual 

/aqliy/ faollik, ijodiy keskinlik vaziyatlarini maxsus ravishda vujudga 

keltirish lozim bo„ladi va ana shunday vaziyatlarda bilimlar va faoliyat 

usullarini aktuallashtirish birinchi planga chiqariladi. Bilimlarni 

aktuallashtirishning bu jarayoni fikrlash bilan bilimlar o„zaro bir-birini 

taqozo etishi sababli, talabalarda turli darajada yuz berishi mumkin va bu 

jarayon hamisha ham talabalarning ilmiy haqiqatni qidirishga kirishib 

ketishlari bilan yakunlanavermaydi. 

O„qituvchi avvaldan talabalarni ilgari o„zlashtirgan bilimlarini 

qo„llashlari shart bo„lib qoluvchi, faqat shunday qilsalargina keyingi 

/yangi/ materiallarini qabul qila oladigan, tushunadigan holatlarni yuzaga 

keltirgan sharoitdagina ilgari o„zlashtirilgan bilimlar va qobiliyatlar yengil 

va tez fursatda aktuallashtiriladi /xotirada qayta tiklanadi/. /Buni 

yo„naltirilgan aktuallashtirish deyish ham mumkin/. 

Ko„pincha bunday aktuallashtirish ma‟ruzalar chog„ida ko„zga 

tashlanadi. Chunki ma‟ruzalarda o„ylab o'tirish uchun beriladigan vaqt 

juda qisqa, aktuallashtirilgan bilimlar esa yangi materialni bayon qilish 

mantiqiga o„z-o„zidan birikib ketadi. 

Garchi bu holatlarda bilimlarni eslash xotiraning samarasiz akti sifatida 

namoyon bo„lsa-da, mazkur jarayonda ilgari o„rganilgan materialning 

ichki strukturasini talaba mustaqil ravishda tushuna olayotganligi ko„zga 

tashlanadi. Faktlar tahlili u yoki bu ko„rinishlar, voqea-hodisalar tahlili 

ular tomonidan ko„zlangan maqsadga ko„ra ilgari o„zlashtirilgan bilimlar 

hamda shakllangan tajriba asosida amalga oshiriladi. Bunday tahlil, 

odatda, adabiyotlardan berilgan ko„rsatma bo„yicha yoki o„qituvchi 

yordamida amalga oshiriladi. Bu o„qib-o„rganishning eng sodda bosqichi 

bo„lib, unda tafakkur va bilimlar o'zlarining dastlabki aloqasiga kirishadi. 

Bu holatda talabalarning aktivligi unchalik yuqori bo„lmaydi, bilish 

mustaqilligi ham eng past darajada-o„zgarishsiz qayta tiklovchi mustaqillik 

bo„ladi. 

Ilgari o„zlashtirilgan bilimlarni tanlab aktuallashtirish zarur bo„ladigan 

hollarda tafakkur va bilimlarning o„zaro bir-birini taqozo etish darajasi 

hiyol yuqori bo„ladi. Bunday hollarda talaba tomonidan ilgari 

o'zlashtirilgan, masalani yechish mobaynida qo„llaniladigan harakatlarga 

va usullar kuchliligiga muvofiq ravishda anglanadigan bilimlar va ayrim 

yuqori darajada rivojlangan, biroq tor doiradagi bilimlar aktuallashtiriladi. 

Ish mohiyatiga ko„ra talaba topshiriq /masala/ bilan o„z bilimlarini 

taqqoslab ko„radi, masala shartini tahlil qiladi, u yoki bu bilimning 

masalani yechish metodi sifatidagi potensial imkoniyatlarini ochib beradi, 

bu esa uning aktivligi yanada yuqori darajaga erishishiga imkoniyat 

yaratadi. 

Masala shartlarini qiyoslash, uning talablari va bilimlarni muhokama 

qilish chog„ida talaba tomonidan anglangan va o„zida ilmiy haqiqatni 

"qidirib topishga kirishish"ni ifoda qiluvchi qarama-qarshilikni namoyon 

etsa, talaba aktivligi yanada oshib ketadi. Bunday aktivlik darajasiga 

faqatgina muammoli vaziyatlarni yarata olish va ulardan kelib chiquvchi 

muammolarni hal etish sharoitida erishish mumkin. Bu holda talabaning 

tafakkuri samarali bo„ladi. Chunki u odatda hamisha predmetlar ichidagi 

va predmetlararo aloqalarga asoslangan bilimlarini sistemalararo 

ko„chirilishi bilan birgalikda amalga oshiradi. Bunda bilish mustaqilligi 

anchagina yuqori darajada shakllanadi, /qisman qidiruv va ijodiy 

mustaqillik/.  

2. Mustaqil ishlar tipologiyasini variatsiyali tarzda qo„llash yoki 

samarali va samarasiz bilish faoliyati mushtarakligi. Ushbu shart-sharoit 

asosida talabalar bilish faoliyati uslublari bilan tanishish hamda bilimlarni 

o„zlashtirishning o„zgartirib, qayta tiklovchi va ijodiy xarakteri yotadi. 

Real o„quv jarayonida bilish faoliyatining mazkur komponentlari orasidagi 

munosabatlar dialektikasi nihoyatda murakkab. U bilish obyekti hamda 

subyekt nerv sistemasi psixofiziologik xususiyatlariga faoliyat jarayonida 

ulardagi psixo-fizik funksiyalarning o„rin almashishi /ketma-ketligiga 

bog„liq bo'ladi, Ushbu prinsipning buzilishi o„quvchilarda salbiy psixik 

holatlarni keltirib chiqarib, bunday holatlar ularning ishchanligiga hamda 

bilimlari sifatiga halokatli ta‟sir qiladi. 

Tadqiqotlarda shu narsa aniqlanganki, nuqul samarasiz bilish faoliyati 

amalga oshiriluvchi doimiy qayta tiklovchi ishlarni bajarishda, talabalar 

organizmidagi moslashuvchanlikning pasayib ketishi tezlashadi, chunki 

ularning markaziy nerv sistemasidagi tormozlanish jarayoni tez rivojlana 

boshlaydi. 

Ishdan qoniqmaslik, tezda toliqish, bir xil /monoton/ faoliyatdan 

zerikish hollari kuzatiladi. Ushbu holatlar bilish faoliyati jarayonining 

o„ziga salbiy ta‟sir qiladi: aktivlikni susaytiradi, e‟tibor, xotira va tafakkur 

o‟tkirligi va harakatchanlikni zaiflashtiradi. Mashg„ulotlarda doim ijodiy 

mustaqil ish bajarish esa, o„zida samarali ' bilish faoliyatini qamrab olgani 

uchun, ko„pgina talabalarda /ularning fikricha/ ular hal eta olmaydigan, hal 

etishga jur‟at eta olmaydigan qiyinchiliklarni vujudga keltirib qo„yadi, ular 

o'z kuchlariga bo„lgan ishonchlarni yo„qotib, o„zlashtirolmaydiganlar 

qatoriga tushib qoladilar. 

Demak, talabalar bilish faoliyati o„quv mashg„ulotlarining barcha 

formalarida qayta tiklovchi va ijodiy jarayonlar, samarali va samarasiz 

faoliyatlar ongli tarzda mushtarak holda olib borilishi va bular oqibatida 

talabalar emotsional holatlari va ishchanliklariga ijobiy ta‟sir o„tkazib 

borish kerak ekan. Bu esa o„z navbatida bilimlarni va faoliyat usullarini 

o„zlashtirish uchun qulay shart-sharoit yaratib, ularni turli vaziyatlarda 

qo„llana olishga, pirovardida talabalarning bilish mustaqilligi 

shakllanishiga xayrli ta‟sir ko„rsatadi. 

Biz yuqorida samarali va samarasiz bilish faoliyati mushtarakligi o„quv 

materiali spetsifik mazmuni va mantiqiy qurilishiga bog„liq ekanligi, uni 

bilish uslublari shaxs psixik rivojlanishi qonuniyatlariga bog„liq ekanligi, 

fanni o„rganish paytidagi talabaning ma‟rifiy tayyorgarlik darajasi bilan 

belgilanishi haqida gapirgan edik. Uning amalga oshirilishi esa mustaqil 

ishlar tipologiyasidan variativ foydalanishi orqali yuz beradi. /Keyingi 

bobga qarang/. 

3. Bilish jarayoniga bo„lgan qiziqish. 

Bilish jarayoniga bo„lgan qiziqish anglangan ichki /botiniy/ 

uyg„onishdan iborat bo„lib, u orqali maqsadiy faoliyat, harakat usullari, 

bilimlarni egallash yo„llari o„zlashtiriladi. Ushbu shart-sharoitga, 

/jarayonga/ fanning kasbiy yo„naltirilgan holda o„qitilishi orqali erishib, 

unda o„zlashtirilgan bilimlar va qobiliyatlar kasbiy ahamiyati muntazam 

oydinlashtirib boriladi. Bunda asosiy rolni fanni o„qitish metodikasi 

egallaydi. 

4. Umumlashtirilgan bilish qobiliyatlari va malakalari bilan qurollanish. 

Bilish faoliyati faoliyatning turli-tuman jarayonlarida amalga oshiriladi. 

Masalan: umumiy fizika kursini o„rganish mobaynida quyidagi faoliyat 

turlari bilan qanoatlanish mumkin: kitob bilan ishlash, bilimlarni 

sistemalashtirish - umum o„quv malakalarini shakllantiradi; /eksperiment/ 

tajribalar o„tkazish, masalalar yechish-spetsiftk /fizika bo„yicha/ bilish 

qobiliyatlari va malakalarini shakllantiradi. 

Bulaming barchasi bir maqsadga - yangi bilimlarni egallash, bilish 

qobiliyatlarini shakllantirish maqsadlariga yo„naltirilgan. Lekin ular har 

birining maqsadi o„ziga xos xislatlarga, spetsifik xususiyatlarga ham ega. 

Demak, munosabatlami amalga oshirish jarayonida turli-tuman aloqalarda 

bo„luvchi qator unsurlarni /elementlarni/ alohida ajratib ko„rsatish mumkin 

ekan. Aloqalarning 2 guruhini ajratamiz: 1. Sabab-oqibat aloqalari, bunda 

har bir bajariladigan elementning bajarilishi undan oldingi element 

bajarilishisiz ro„yobga chiqmaydi; 2. O„xshashlik aloqalari - unsurlararo 

aloqalar; bunda unsurlar o„xshash operatsion tarkibga ega bo„ladi. Agar 

talabalar tomonidan bilish faoliyatining sistemadan tashqaridagi uning 

boshqa ko„rinishlari bilan aloqasiz alohida turlari bajarilsa, ularda alohida-

alohida, o„zaro bog'lanmagan bilish qobiliyatlari shakllanadi va talabalar 

turli muammolarni yechishda amaliy foydalana olmaydilar. Agar umumiy 

maqsadlarga tashkillashtiriladigan bo„lsa, u holda ularda o„zaro 

bog„langan qobiliyatlar tizimi shakllanadi, va bu qobiliyatlar muayyan 

o„qitish uslubini tashkil etishda umumiylashtiriladi, ya„ni bunda bilish 

faoliyati tizimi umumiy bilish qobiliyatlarini shakllantirishning zaruriy 

vositasi bo„lib qoladi. 

Fanni o„qitish metodikasini ishlab chiqish jarayonida mazkur barcha 

shart-sharoitlar zarur elementlar /unsurlar/ sifatida ko„rib chiqilmog„i 

lozim. 

 

V. TALABALARNING BILISH FAOLIYATINI TASHKIL 

ETISH VA BOSHQARISH 

 

Talabalarning fizika bo„yicha nafaqat nazariy bilimlarini 

mustahkamlash va tajriba malakalarini egallashga yo„naltirilgan, balki 

bilish faoliyatini ham shakllantirishni ko„zda tutuvchi bilish faoliyatlarini  

tashkil  qilish  metodikasini   ishlab  chiqishda  biz S.L.Rubinshteyn va 

N.Menchinskiylarning savol odamning maqsadga yo„naltirilgan faoliyati 

doimiy hamrohi ekanligi to„g„risidagi mashhur psixologik qoidasiga amal 

qildik. Ular mazkur qoidada savolni bilish faoliyatini shakllantirish 

bo„yicha o„qitish mobaynida /stimulator/ rag„batlantiruvchi kuch deb 

hisoblaydilar. Ana shundan kelib chiqqan holda umumlashtirilgan sinov 

savollar ishlab chiqdik: 1. Ishdan ko„zlangan maqsad nima? 2. Mazkur 

ishda qanday fizik hodisa o„rganiladi? 3. O„rganilayotgan hodisani 

xarakterlovchi parameter ta‟rifi va o„lchov birligini bilasizmi? 4. 

O„rganilayotgan fizik hodisani ifodalovchi kattaliklar qanday 

munosabatlar bilan o„zaro bog„langan? 5. Talab qilinayotgan kattaliklarni 

aniqlashning tajriba usuli (metodi) asosiga qanday fizik hodisalar 

qo„yilgan? 6. Siz o„tkazilayotgan tajribaning prinsipial sxemasi va uning 

barcha elementlari nima uchun kerakligini bilasizmi? 7. Siz ishlarni 

bajarish tartibini bilasizmi? Bunda sizning har qanday harakatingiz 

maqsadga yo„naltirilgan bo„lishi kerak, ya‟ni siz "nima uchun?", "nima 

sababdan?", "qanday maqsadga ko„ra?" "nimaga?" va hokazo savollarga 

tushungan holda javob berishingiz kerak, ya‟ni tashqi jismoniy harakatlar 

bo„lmish ulash va qayta ulashlar qanday maqsadlarda o„tkazilayotganligi 

haqidagi savolga ongli, tushungan holda javob berishni bilasizmi? 

8. Siz  tajriba   paytida   to„ldiriladigan  jadval   qanday ko„rinishga ega 

ekanligini tasavvur qila olasizmi, ya‟ni undagi har bir ustun chizig'i 

mazmuni va uning kattaligini aniqlashni bilasizmi? 

9. Qanday tenglama (yoki tenglamalar sistemasi) tajriba ma‟lumotlari 

asosida qidirilayotgan kattalik yoki kerakli munosabatni topishga imkon 

beradi? 

10. Mazkur  tajriba  bo„yicha  qidirilayotgan   kattalikni aniqlash  

uchun qanaqangi doimiylar jadval ma'lumotlari, namunalar xarakteristikasi 

va qoidalar kerak bo„ladi? 

11. Tajriba orqali olingan natijalarning ishonchliligini qanday 

tekshirish mumkin? 

12. Ishning natijasi bo„yicha qanday grafiklar tuzilishi kerak? 

13. Oxirgi natijaning xatoligi qanday aniqlanadi? 

14. Tajriba natijalarini jadval ma‟lumotlari bilan yoki ma‟lum 

konstantalar bilan qiyoslash mumkinmi? 

Ushbu savollar fizik praktikumning barcha bo„limlari uchun umumiy 

hisoblanadi. Talaba ushbu savollarga faqatgina mavzu bo„yicha turli 

manbalardagi ma‟lumotlar, nazariy materiallardan voqif bo„lish orqali 

javob berishi mumkin: shuningdek, darsliklar, laboratoriya ishlarining 

qaydlari, ma‟ruzalar ham bunda muhim ahamiyatga ega. 

Mashg„ulotlarga mustaqil ravishda tayyorlanish uchun ushbu 

savollardan muttasil ravishda foydalanish bilimlar manbai bo„lmish kitob 

bilan ishlash malakasini oshirishga olib keladi. 

Shuni ham alohida ta‟kidlash kerakki, o„quv semestri boshlanishida 

talabalarning 70% i mazkur vazifani qiyinchilik bilan amalga oshiradi. 

Shuning uchun ham semestrning boshida imkoniyat boricha frontal 

laboratoriya ishini tashkil qilamiz. 

Mustaqil tayyorgarlik - bajariladigan ishlarni konspekt qilishning 

mazmunini maqsadga yo„naltirilgan holda qisqacha bayon qilish, tajriba 

o'tkazish planini qayd etish bilan qo„shib olib boriladi. Bunda ko„zlangan 

asosiy maqsad - o„zlashtirilgan bilimlarni sistemalashtirish qobiliyatini 

shakllantirishdan iboratdir. 

Konspekt tuzish metodikasi 131 ishda batafsil bayon qilingan. Shuni 

alohida ta‟kidlash lozimki, konspekt hajmi ikki sahifadan oshmasligi 

kerak. Bunga talabalar savollarga og„zaki emas, imkoniyatga ko„ra balki 

simvollar, egri chiziqlar, jadvallar bilan, ya‟ni muhandislar tili bilan javob 

berish orqali erishadilar. Bunday konspekt tuzishda, laboratoriya ishining 

tavsifini ko„chirib olishga qaraganda kamroq vaqt talab qilinadi. 

Talabalarning tayyorgarligi ularga ishni bajarishga ruxsat berish orqali 

tekshiriladi. Ishga qo„yishni tashkil etish metodikasi quyidagichadir: 

o„qituvchi tomonidan har bir talabada konspekt bor-yo„qligi tekshirib 

chiqilgach, umumlashgan sinov savollari yordamida bahs usuli bilan 

ulardagi bilimlar tekshirib ko„riladi. Bu jarayonda o'qituvchi faol 

tinglovchiga aylanadi. Fikrlar xilma-xilligi yuzaga kelganda, talaba o„z 

nuqtai nazarini himoya qilishi lozim, o„qituvchi ham baxsga ruxsat berishi 

kerak. Mazkur jarayon davomida o„qituvchi talabalarning individual 

qobiliyatlari, tayyorgarliklarini hisobga olgan holda turli xarakterdagi 

savollarni berib ko„radi samarasiz faoliyatdan to ijodiygacha, ya‟ni 

konkret ishga nazariya yoki tajribaga taalluqli muammolar bahslar va 

tortishuvlar natijasida hal etiladi. 

Shuni ham alohida qayd etish kerakki, dastlabki mashg„ulotlarda 

talabalarni ishga qo„yish xuddi biz yuqorida ta‟kidlagan tarzda yuz 

bermaydi, biroq semestr oxiriga kelib, biz shu darajaga erishamizki, vaqtni 

tejash uchun talabalarni ishga qo„yish uchun ishga nazariya yoki tajribaga 

aloqador asosiy masalalarni aniqlab berishni shart qilib qo„yamiz va 

talabalarning ma‟lum bir qismi bu shartimizni qiziqish bilan qabul 

qiladilar. Buning natijasida ishga ijodiy munosabatda bo„lish, bahslasha 

olish malakasi shakllantiriladi va nazariy fikrlash rivojlanadi. • 

Talabalar ishga ruxsat olishgach, o„lchash ishlariga kirishadilar, 

o„lchash texnikasi va hokazolar 3 ishda to„liq bayon qilingan. 

Har qanday harakat ham natijalar xulosalarni chiqarish bilan 

nihoyalanadi. Fizika bo„yicha o„tkaziladigan praktikumlardagi nihoya 

tajribadan kelib chiqqan natijalarni ishlab chiqish va muhokama qilishdan 

iboratdir. Bunda talaba olingan natija ishonchliligini aniqlashi, 

o„lchovlarning natijalarini sistemalashtirishi, matematik ishlanmalarni 

o„tkazish orqali pirovard natija ishonchlilik darajasini baholashi kerak 

bo„ladi. Shunday qilib, talaba tajribaning borishini o„rganar ekan, o„lchash 

apparatlari qay darajada aniq ishlashi bilan tanishar ekan, tajriba 

natijalarini jadval ma‟lumotlariga qiyoslaydi, nazariyaga mos kelmagan 

hollar sababini tushuntirib beradi. Buning oqibatida esa umumlashtira 

bilish qobiliyati shakllantiriladi. Shunday qilib, talabaning auditoriyadan 

tashqarida va o„quv laboratoriyasida bilish mustaqilligini shakllantirish 

to„rt bosqichdan iborat bo'ladi: /2-jadvalga qarang/. 

1. Auditoriyadan tashqari mustaqil tayyorgarlik. 

2. Mustaqil ravishda konspekt tuzish. 

3. Ishni bajarishga ruxsat olish. 

4. Tajriba natijalarini ishlab chiqish va muhokama etish. 

Nihoyat shuni ham yana bir bor qayd etish kerakki, o„rganilayotgan 

bo„lim, mavzular doirasida ijodiy fikrlashni taqozo etuvchi savollar juda 

katta pedagogik ahamiyatga egadir. 

 

2-jadval 
 

Laboratoriya 

mashg„ulotlarda  

mustaqil ijodga 

tayyorgarlik 

bosqichlari 

Talabalarning 

bilish faoliyati 

Bosqichning 

maqsadi 

Mashg„ulotga 

tayyorlanish 

Umumlashtirilgan 

sinov savollari 

bo„yicha mustaqil 

tayyorgarlik 

Bilim manbai -

kitob bilan ishlash 

qobiliyatini 

shakllantirish 



32 

 

Konspekt 

tayyorlash 

Konspekt tuzish, 

ishni qisqacha 

mazmuni va tajriba 

o„tkazish rejasini 

bayon qilish 

O„zlashtirilgan 

bilimlarni 

sistemalashti- rish 

qobiliyatini 

shakllantirish 

Tajriba 

o„tkazishga 

ruxsat olish 

Umumlashtirilgan 

sinov savollardan 

foydalangan holda 

savol-javob metodi 

bilan og'zaki tarzda 

bilimlar tekshiriladi 

Ishga ijodiy 

munosabatda bo„lish, 

bahslasha   olish 

qobiliyatlarini 

shakllantirish. 

Tajriba 

natijalarini 

umumlashtirish 

Eksperimentning 

borishini o„rganish, 

nazariyadan farqli 

jihatlarni tushuntirish 

Umumlashti-rish 

qobiliyatini 

shakllantirish 

 

Masalani yechish jarayoni maqsadga erishish jarayonidir. Dastlab unga 

erishish unchalik oson emasdek tuyuladi. 

Mashg„ulotlarning ana shu turiga texnika oliy o„quv yurtlarida juda 

katta umid bilan qaraladi. Ayni mana shu yerdagi o„qitish programmasi 

qimmatli tajribalarni o„zlashtirish imkoniyatini beradi. Mutaxassis 

muhandis o„zining muammo masalalarini matematik tarzda ifodalay olishi 

uchun matematikani juda chuqur bilishi kerak bo„ladi. Bo„lg„uvchi 

muhandis esa fizik topshiriqlarni yechish uchun zarur bo„luvchi 

tenglamalar tuzishini o„rganayotganda birinchi marotaba o„zining asosiy 

kasbiga, mutaxassisligiga xos bo„lgan tarzda matematika bilan yuzma-yuz 

keladi, ilk marotaba ushbu muhim ko„nikmalar, malakalarni o„zlashtirish 

imkoniyatiga ega bo„ladi. Tenglamalar yordamida fizik masalalarni 

yechish davomida talaba real voqelikni matematika tiliga ko„chiradi va bu 

orqali matematik tushunchalarni voqelikka bog„lash mumkinligiga ishonch 

hosil qiladi (garchi bu bog'lanishni obdon ishlab chiqarish lozim bo'lsada). 

Chunki og„zaki mashqlar o„zida hali talabalar ko„nikmagan, 

soddalashtirilgan so„z birikmalarini ifoda etadiki, talabalar ularni anglab 

olishlari uchun birmuncha tayyorgarlik ko„rishlari lozim bo„lib qoladi. 

Ayni mana shu holat og„zaki mashqlarning asosiy xislatidir. Shuning 

uchun ham fizikaviy masala va topshiriqlarni yechishning eng asosiy 

talablaridan biri /shartlaridan biri/ masalaning o„zini to„g„ri tushunishdir. 

Shu narsa ma„lumki, agar talaba muayyan fizik faktlar /hodisalar, 

qonunlar/ to„g„risida hech qanday ma‟lumotga ega bo„lmasa, fizik 

masalalarni tenglamalar tilida ifodalay olmaydi. Demak, keyingi shart - 

nazariy bilimlami egallash ekan. Yana bir shart - masalani yechishga 

bo„lgan qiziqish ham juda muhim ahamiyatga egadir, chunki masalani 

yechish ijodiy ishdir, ijodiy ish esa qiziqishsiz olib borilsa, muvaffaqiyat 

qozona olmasligi aniq. Quyida keltiriladigan jadval sizlarni masala 

yechishning asosiy talablari bilan batafsil va ko„rgazmali tarzda 

tanishtiradi. 

 

Masalalarni yechish uchun zarur bilimlar, ko‘nikma va 

malakalarni baholashga bo‘lgan umumiy talablar 

 

3-jadval 

 
Endi fizik masalalarni yechishda tashkil etilishi kerak bo„lgan fikrlash 

operatsiyalariga to„xtalib o„tamiz. 

Masalalarni yechish o„ta murakkab aqliy ish bo„lib, u talaba aqliy 

qobiliyatining juda ko„p xillarini qo„llashni talab etadi va o„z tarkibida 

benihoya sanoqsiz aqliy (tafakkurga oid) operatsiyalarni ifodalaydi. 

Shulardan aqliy ish elementlari /unsurlari/ bo„lgan ayrim operatsiyalarni 

keltirishimiz va quyidagi termin atamalarda ularni izohlashimiz mumkin: 

safarbarlik, tashkil etish, tanish anglash, eslash, qayta guruhlash qismlarga 

ajratish, to„ldirish. Safarbarlik - bu sizning xotirangizdagi ishga taalluqli 

bo„lgan elementlar yoki ma‟lumotlarni qayta takomilga kiritadi, 

yaqinlashtiradi, ularni yechilayotgan masalaga moslashtirish esa - 

tashkillashtirishning ishidir. Masalaga dahldor elementlarning safarbarligi 

amalda masalada mavjud bo'lgan ayrim elementlarni tanib olishdan 

boshlanadi va ana shu elementlar bilan bog„liq boshqa elementlarni 

eslashdan iboratdir. Ushbu aqliy fikriy operatsiyalar masalani tushunish 

uchun juda zarurdir. Tashkil qilish odatda masalani tushunishni to„ldirish, 

unga ma‟lum darajada tugallanganlik, yangi detallar topish, muammolarni 

bartaraf etish yo„li bilan to„ldirishni bildiradi. Shuningdek, u qayta 

guruhlash, masala konsepsiyasini qayta qurishni ham bildiradi. Ushbu 

operatsiyalar tenglamalarni tuzish uchun zarurdir. Masalani yechish uchun 

aqliy operatsiyalarni qanday izchillikda joylashtirish lozimligi quyidagi 

sxemada ko„rsatib berilgan.  

 
Garchi ushbu sxemada safarbarlik va tashkil qilish bir gorizontal 

chiziqning ikki qarama-qarshi tomonlaridan joy olgan bo„lsada, amalda 

ular bir-birlarini to„ldiradilar. Safarbarlik tomonidan chiziqlarga e‟tibor 

bersangiz, tanib olish va eslash kabi so„zlarni o„qiysiz, binobarin, amalda 

elementlarning safarbarligi masalada mavjud bo„lgan ayrim elementlarni 

tanib olish va talabalarga avvaldan tanish elementlarning ularga 

bog„liqliklarini esga tushirishlaridan iboratdir. Tashkil qilish tarafidagi 

chiziqlarda esa qayta guruhlash va to„ldirish degan yozuvlar ifodalangan. 

Chunki amalda tashkil qilishning o„zi masalani tushunishimizni 

to„ldirishni, yangi detallarni qidirib topish va kam-ko„stlarni bartaraf etish 

yo„li bilan to„ldirishni ifodalaydi; shuningdek, u qayta guruhlash, masala 

konsepsiyasini qayta qurishni ham bildiradi. Aqliy operatsiyalarni mustaqil 

ravishda rivojlantirish uchun mustaqil ravishda o„zni sinov qilish 

savollaridan foydalanish mumkin, ularni quyida keltiriladigan jadvaldan 

topish mumkin. Ushbu jadvaldan talabalar masalani yechish bo„yicha 

mustaqil ishlarni tashkil etish uchun ham qo„llashlari mumkin, chunki 

jadvalda zarur bo„lgan barcha harakatlar va ularning har biriga dahldor 

sinov savollari tuzilgan bo„lib, ushbu savollar mobaynida aqliy 

operatsiyalar amalga oshiriladi. 

4 – Jadval 

 

T/R Zarur harakatlar O„z-o„zini 

sinash 

savollar 

Yo„naltir

uvchi 

harakatlar 

Aqliy 

operatsiya-

lar 

 Masalani aniq 

tushunib olish 

kerak. 

Nima 

berilgan? 

Nima ma‟lum 

va nimanoma‟ 

lum? Nima 

so„ralyapti? 

Men nima 

qidirishim 

kerak? Shart 

nimadan 

iborat? 

Berilgan narsa 

bilan 

noma'lumni 

qanday shart 

bog'lab 

turibdi? 

Chizma 

tayyorlang. 

Muvofiq 

keluvchi 

belgilar 

qo„ying. 

Shartlarni 

qismlarga 

ajratib ularni 

yozib olishga 

urining. 

Tanib olish 

Eslash 

Safarbarlik 

2 Berilganlar 

va 

noma‟lumlar 

o„rtasidagi 

aloqani topish 

kerak, fizik, 

ya‟ni og„zaki 

masalani 

tenglamalar 

holida 

ifodalash 

lozim. Nechta 

noma‟lum 

bo‟lsa, 

shuncha 

tenglamalarda

n iborat 

Noma‟lum

ni aniqlash 

uchun sharoit 

yetarlimi yoki 

kamchiliklar 

ham 

mavjudmi? 

Yoki qarama-

qarshilikl ar 

bormi? Barcha 

berilganlardan 

foydalanilgan

mi? Masalada 

ifodalangan 

barcha muhim 

tushunchalar 

e'tiborga 

olinganmi? 

Berilgan 

masalada qaysi 

hodisa yoki 

qonun kovrib 

chiqilmoqda, 

o„sha hodisa 

yoki qonunning 

tenglamasini 

yoki formulasini 

eslang. 

Qismlar

ga ajratish. 

To„ldirish 

Tashkil 

qilish 

3 Masalani 

yechish rejani 

ishlab chiqish 

kerak, ya‟ni 

tenglamalar 

sistemasini 

yechish lozim. 

Yechish rejani 

amalga 

oshirish 

davomida har 

bir 

qadamingizni 

nazorat qilib 

boring 

Masalanin

g yechilishi 

to„g„ri 

ekanligini 

isbotlay 

olamanmi? 

Nima uchun 

boshqa 

formulani 

emas, ayni shu 

formulani 

qo„lladim? 

O„lchov 

birligini 

tekshiring. 

Masalani 

yechishda 

foydalanilgan 

har bir formulani 

asoslab berishga 

urinib ko'ring. 

 

 



37 

 

Amaliy  mashg„ulotlarda  talabalarning  bilish  faoliyatini tashkil etish 

bir qancha usullar bilan amalga oshiriladi: 

1. O„quvchilarning individual xususiyatlarini hisobga oluvchi maxsus 

tayyorlangan masalalar yordamida talabalarning bilish faoliyatini tashkil 

etish strukturasi quyidagichadir: 

- talabalarning    mashg„ulotga    tayyorlanish    bo„yicha mustaqil 

ishlarini tashkil etish;  

- mashg„ulotga tayyorgarlikni tekshirish;  

- masalani yechish uslublarining qo„llanish namunalarini namoyish 

qilish: 

- topshiriqlarni mustaqil bajarish; 

- topshiriqni bajarish natijalarini tekshirish. 

Biz III bobda ta‟kidlab ko„rsatganimizdek, talaba namuna bo„yicha 

qidiruv ishini amalga oshirish jarayonida o„quv qo„llanmasi matnidagi 

bilimlarni ajratib olish qobiliyatini egallagan bo„lishlari, o„rganib 

bo„lingan va yangi bilimlami kichik qismlarga ajrata olishlari kerak. Agar 

masala shartida ko„rsatilgan harakatlar sostavini oydinlashtirish 

o„quvchilar uchun qiyinchilik tug„dirmasa, ikkinchi bosqichda 

o„zlashtirilgan qoidalar, qonunlar va ta‟riflarnii bevosita qo„llash 

ko„nikmasi, malakasi shakllanadi. Ushbu malakalarni o„zlashtirish talaba 

tomonidan mustaqil ish jarayonida amalga oshiriladi, ularni 

mustahkamlash esa mashg„ulotlarga tayyorgarlik ko„rish chog„ida yuz 

beradi. Talabalarning mustaqil ishlarini TMI tashkil qilish quyidagi 

formalarda ro„yobga chiqariladi: mashg„ulotlarga tayyorlanish chog„ida 

o„quv adabiyotlari bilan ishlash; mashg„ulotlarga tayyorgarlikni 

tekshiruvchi masalalar, tayyorlov topshiriqlarining masalalarini yechish. 

Mustaqillikning uchinchi bosqichida talabalar masalalarni yechish 

usullarini egallagan bo„lishlari kerak. Buning uchun ular o„qituvchi 

tomonidan ko„rsatib berilgan masalalarni yechish metodlarini qo„llanish 

namunalarini o„zlashtirish faoliyatiga kirishishlari lozim bo„ladi. 

Masalalarni yechish metodlarini qo„llay olish malakalarining rivojlanishi 

masala yechish metodlaridan mustaqil ravishda qo„llash jarayonida yuz 

beradi. TMIni tashkil etish formalari quyidagicha: masalalar yechish 

metodlarini o„zlashtirish uchun masalalar yechishni frontal ravishda 

tashkil etish, masala yechish uslublarini egallash uchun individual xususiy 

topshiriqlar bajarish. Yakunlovchi bosqich bilimlar va masala yechish 

usullarini o„quvchilarning mustaqilliklari tajribasiga va individual xususiy 

xislatlariga muvofiq qo„llay olishni ham ko„zda tutadi. Mazkur 

malakalarni rivojlantirish ishlari topshiriqlarni mustaqil bajarish va 

bajarish natijalarini tekshirish bosqichida olib boriladi. TMI individual 

xususiy topshiriqlarni bajarish va ularning bajarilishini tekshirish bo„yicha 

doimiy hisob berish formasida amalga oshiriladi. 

O„qituvchining tashkilotchilik faoliyati quyidagi formalarda olib 

boriladi: 

1. Har bir talabaga tayyorgarlik topshiriqlarini tuzib chiqish va 

tarqatish. 

2. Har bir talabaga tayyorgarlik topshiriqlarini bajarganliklari to„g„ri 

yoki noto„g„ri ekanligini o„zlari baholashlari uchun javoblar va yechimlar 

tuzib chiqish va tarqatish. 

3. Talabalarning mavzu bo„yicha berilgan masalani yechishga 

tayyorgarligi darajasini tekshirish. 

4. Masalani   yechish  uslublari  qo„llanish   namunalarini o„zlashtirish 

bo„yicha talabalaming mustaqil faoliyatini tashkil etish. 

5. Masalalarni mustaqil yechish uchun individual topshiriqlar 

variantlarini tuzib chiqish va tarqatish. 

6. Natijalarni tekshirish va talabalaming masalani yechish uchun qilgan 

noto„g„ri harakatlarini tuzatish. 

TM1 tashkil qilish uchun masala-topshiriqlar sistemasi, 

o„quvchilarning bilish faoliyatlari xususiyatlarini aniqlab beruvchi 

quyidagi didaktiv metodik talablar kerak bo„ladi: 

1. O„quvchilarning   mustaqil   bilish   faoliyat   darajalari haqidagi 

ma‟lum talablar uchinchi va to„rtinchi bosqichga, ulardan avvalgi    

birinchi    va    ikkinchi    bosqichlardagi    materiallarni o„zlashtirmasdan 

turib, erishish mumkin emasligini ko„rsatadi. Shuning uchun ham kelgusi 

mashg„ulotlardagi mavzular bo„yicha tayyorlanish uchun TMIga 

topshiriqlar sistemasi juda zarurdir. Biz bu talabni talabalarga tayyorgarlik 

topshiriqlarini berish orqali ado etamiz. Bu topshiriqlar ikki qismdan iborat 

bo„ladi: Nazariya ustida ishlash topshiriq hamma uchun umumiy, 

masalalarni variantlar  bovyicha  yechish.   Bunday   topshiriqlarni   

bajarishdan ko„zlangan   maqsad   o„quv   qo„llanmasi   va   ma‟ruza   

matnidan programmaviy bilimlarni ajratib ola bilish qobiliyati, ularni 

asosiy va ikkinchi darajalilarga ajratish, materiallarni o„rganib bo„lingan 

va yangi qismlarga bo„lish, o„rganilgan bilimlarni eslab qolish va qayta 

tiklay olish, masalalar yechish uchun o„zlashtirilgan bilimlarni qo„llash, 

masala shartidan uni bajarish uchun qiyin bo„lmaydigan harakatlar 

tarkibini topa bilish, kabi qobiliyatlarni shakllantirishdan iboratdir. Bu 

yerda mustaqillik tushunish, esda saqlab qolish, qayta tiklash, ularni 

to„g„ridan-to„g„ri qo„llay bilish darajasiga ko„ra shakllanadi. 

2. Topshiriqlar bilish faoliyatidagi mustaqillikning eng yuqori 

darajasiga erishishni ta‟minlashi kerak. O„quv davomidagi bilish va bilish 

mustaqilligining rivojlanish jarayonlari xususiy, individualdir. 

Shuning uchun ham o„quvchilardan bilimlar, malaka va ko„nikmalarni 

bir xil darajada o„zlashtirishni talab qilib bo„lmaydi. Biroq shunday 

bo„lsada, har bir o„quvchining imkoniyatlarini yuqori darajada 

rivojlantirishga intilmoq kerak. Ana shu maqsadga ko„ra topshiriqlarda 

TMIni tashkil qilishga individual yondashish imkoniyatlari inobatga 

olinishi lozim. Buning uchun bir xil mazmundagi, ammo qiyinlik darajasi 

har xil bo„lgan didaktik materiallar tuziladi 6-ilovaga qarang. O„qitishni 

bunday individuallashtirishni o„z davrida N.K.Krupskaya ham ta‟kidlab 

ko„rsatgan edi. Xususan u shunday degandi: “Kuchliroq o'quvchilarga 

qiyinroq topshiriqlar berish kerak, toki bilimlar ularni oldinga qarab 

boshlab ketmasdan, balki ularning o„zlarida mavjud bilimlarni 

chuqurlashtirsin, ularning sifatini yaxshilasin”. O„qitishni 

individuallashtirish talabaning masalani yechishga berilgan yordam 

darajasini aniqlash orqali unga tobora berilagidan yordamni qisqartirib, 

uning o„zlashtirishi, malaka va qobiliyatlarni egallaganligiga qarab, undagi 

mustaqillikni ko„proq tarbiyalash orqali ham amalga oshirish mumkin. 

3. Bilimlar, malaka va ko„nikmalarni o„zlashtirish, bilish 

mustaqilligini rivojlantirish jarayoni talabalaming qayta tiklash va ijodiy 

fikrlash faoliyatlarini mushtarak holda olib borishga amal qilingan 

sharoitdagina yuz beradi. Qayta tiklash va ijodiy fikrlash mushtarakligi   

/yaxlitligi/   talabalaming   asta-sekin   qiyinligi   va muammolarni oshib 

boruvchi topshiriqlarni bajarishlari chog„ida ko„zga tashlanadi.    Bunday    

topshiriqlar   tuzish    turli-tuman    bilishga yo„naltiruvchi masalalarni 

shart qilib qo„yadiki, ulardan quyidagilami alohida ta‟kidlash mumkin: 

namuna bo„yicha qayta tiklashga oid mustaqil ishlar; rekonstruksiyali-

variativ mustaqil ishlar, evristik va tadqiqot mustaqil ishlari. Talabalarni 

masalalar yechish faoliyatiga jalb qilish orqali asta-sekin ulardagi bilish 

mustaqilligini rivojlantirishga erishamiz. 

4. Topshiriq  masalalar tizimi  predmet  ichidagi  va predmetlararo 

aloqalarni amalga oshirishga imkoniyat yaratmog„i lozim. Ushbu talab 

shuning uchun ham zarurki, talaba masalani yechish davomida muttasil 

turdosh fanlar bo„yicha o„rganiladigan bilimlardan qo„llash zaruriyatiga 

duch kelaveradi. 

5. Topshiriq     va     masalalar    o„quvchining     ijobiy motivatsiyasini 

yo„nalishi shakllantirishi kerak. Buning uchun topshiriqlar tarkibiga kasbiy 

xarakterdagi vazifalar ham kiritiladi. O„quvchi uchun o„zlashtirilayotgan 

bilimlar o„zining kelgusidagi rivoji, bo„lajak kasbiy faoliyatiga zarur 

ekanligi oydinlashgach, bajarilayotgan ish predmet mazmuniy jihati uning 

faoliyatidagi shaxsiy ahamiyatga molik mazmunga aylanadi. 

Yuqorida bayon qilingan talablarga muvofiq ravishda talabalarning 

mustaqil ishlari uchun topshiriqlar tuziladi. Topshiriqlar sistemasi, ulardan 

TMIni tashkil qilishda qo„llanish metodikasi mashg„ulotlarning har bir 

bosqichida talabalarning aktiv bilish faoliyatini ta‟minlashi kerak. Amaliy 

mashg„ulotlarga tayyorgarlik bosqichida TMI tarkibiga nazariy 

topshiriqlarni bajarish, masalalarni yechish ham kiradi. Leksiya 

konspektlaridan yoki darslikdan foydalanib, talaba quyidagi reja asosida 

nazariy materiallarni ishlab chiqishi kerak bo„ladi: 

1. Mavzuda  ko„rib  chiqilayotgan  asosiy  tushuncha  va kattaliklarni 

ajratib olish, ularning ta„rifi, shartli belgilarini keltirish, o„lchovining turli 

xossalari va birliklarni ko„rsatish. 

2. Kattaliklar orasidagi asosiy aloqalarni aniqlash va ularning yozuvini 

ramziy shaklda ifodalash. 

3. Berilgan mavzuda ko„rib chiqilayotgan asosiy qonun, teorema, 

qoidalarni aniqlash, ularning ta‟rifi va ramziy yozma ifodasini berish. 

4. Mazkur mavzuda qo„llanilgan ma‟lum tushuncha, kattalik, teorema, 

qonun va qoidalarni aniqlash; 

Nazariya bo„yicha materialni ishlab chiqqach, talaba masalani 

yechishga kirishadi va bunda talabaga quyidagi qobiliyatlar zarur bo„ladi: 

1. Masala holatini tahlil qilish va unda ko„rib chiqilayotgan hodisaning 

muhim jihatlarini ajratib olish; 

2. Kattaliklar va tushunchalarning ta‟rifini qo„llash. 

3. O„zlashtirilgan bilimlardan qaysi qoida, qaysi qonun va hokazolar 

masalani yechish uchun qo„llanilganligini to„g„ridan-to„g„ri ko„rsatish 

lozim bo„lgan sharoitda qo„llay bilish. 

Tayyorgarlik topshirig„idan ko„zlangan maqsad, yuqorida 

ta‟kidlaganimizdek, bilim va qobiliyatlarni shakllantirish, ularning 

mustaqilligini birinchi bosqichda qo„llash. Chunki bu har bir talaba 

uchun o„z qobiliyati, ijodiy fikrlashini o„stirish uchun nihoyatda zarurdir. 

Tayyorgarlik topshirig„i variantini talaba avvaldan qo„lga oladi va uyda 

uning ustida ishlaydi. Bunda u TMI bo„yicha metodik tavsiyalardan 

foydalanadi 3,4,5. 

Shuni ham ta‟kidlash lozimki talabalar o„zlari talab qilganliklari tufayli 

tayyorgarlik topshiriqlari mustaqillikning ikkinchi bosqichida ham berib 

boriladi. 

Mavzu bo„yicha tayyorgarlik ishlarini bajarish birinchi mashg„ulotda 

quyidagi uslub bo„yicha tekshiriladi: talabalarga masalaning yechimlari va 

javoblari, masalaning nazariy bitilgan varaqalar tarqatiladi. Talabalar 

ularga o„zlarining yechimlari va yozmalarini qiyoslab ko„radilar, xatolarini 

aniqlaydilar. Ularning kelib chiqish sabablarini aniqlaydilar va 

o„qituvchiga savollar tayyorlaydilar. Shundan so„ng o„qituvchi topshiriqni 

bajarish natijalariga doir savol-javob suhbat tashkil etadi. Talabalar 

suhbatda aktiv ishtirok etadilar. Chunki berilgan savollar muhokama 

qilinadi, yo„l qo„yilgan xatolarning sabablari oydinlashtiriladi, bu esa 

kelgusida xatolarga yo„l qo„ymaslikning garovidir. Odatda, tekshirish va 

muhokama uchun 10-15 minut vaqt ketadi, ammo bunday qilish maqsadga 

muvofiqdir. Tajriba o„quv ishlari shuni ko„rsatadiki, tayyorgarlik ishlarini 

bajarish va uni keyinchalik auditoriyada muhokama qilish talabalarning 

faktik materiallarni o„zlashtirishlariga imkoniyat yaratadi, darslik 

matnidagi asosiy narsalarni ajrata olish, o„rganilgan va yangi material 

orasidagi o„zaro aloqadorlikni aniqlash, bilimlarni asosiy va ikkinchi 

darajalarga ajrata bilish qobiliyatlarini shakllantiradi. Bularning barchasi 

masalalarni yechish bo„yicha amalga oshiriladigan faoliyat uchun 

yaxshigina zamin hozirlaydi. 

Barcha savollarni aniqlab bo„lgach, mavzu materialini o„zlashtirishning 

berilgan darajasiga erishildimi, yo„qmi ekanligini tekshirishga o„tamiz. 

Buning uchun har bir talabaga xuddi uyga topshiriq qilib berilgan 

masalalarga o„xshash sinov masalalari bitilgan varaqlar tarqatiladi, ularni 

yechishda talaba mustaqillikning birinchi bosqichidagi bilim va 

qobiliyatlarini ishga solishi lozim bo'ladi. Masalani yechish uchun 5-10 

minut vaqt ajratiladi. Ushbu masalani muvaffaqiyatli yechganligiga qarab, 

talabalarning mashg„ulotga qay darajada tayyor ekanligini bilish mumkin. 

Mashg„ulotga tayyorgarlik vatayyorgarlikni tekshirish bosqichida TMIni 

tashkil qilish metodikasi mazmuni ana shundan iborat. 

Navbatdagi bosqich - o„qituvchi tomonidan masalani yechish 

uslublarini qo„llash namunalarining doskada namoyish etilishidan iborat. 

Sinov-topshiriqni bajarish natijalari va masaiani yechish uslublaridan 

qo„llanish namunalarini egallash muvaffaqiyatlarini kuzatish individual 

topshiriqlar qiyinlik darajasini aniqlashning asosi bo„lib xizmat qiladi. 

Binbbarin, xuddi mana shu bilish mustaqilligi eng yuqori darajasiga 

erishishning asosiy maqsadidir. Shunga muvofiq mustaqil bajarishga 

mo„ljallangan topshiriqlar 4 variantdan iborat qilib tuzilgan. Birinchi 

variant tarkibiga namuna bo„yicha qayta tiklovchi mustaqil ishlarga 

mansub topshiriqlar tanlab kiritilgan. Ikkinchi variant tarkibida esa 

rekonstruktiv - variatsiyali topshiriqlar o„rin olgan. Uchinchisi - evristik 

topshiriqlardan; to„rtinchisi esa, tadqiqot-topshiriqlardan tashkil topgan. 

Har bir variant murakkabligi har xil bo„lgan 5 tadan 8 tagacha masalani 

qamrab oladi, biroq ularni yechish uchun bir xildagi bilim, qobiliyat va 

malaka mustaqilligi kerak bo„ladi. 

Topshiriq olgan talaba uni auditoriyada yecha boshlaydi va uyda 

nihoyasiga yetkazadi. Bunday sharoitda masalalar bajarishni guruhiy 

muhokama qilish shart emas, chunki har bir talaba faqat o„zining 

masalasini yechishga oid savollar beradi, ularga birvarakay javob berish 

esa ancha mushkuldir. O„qituvchi masala yechishni nazorat qilib boradi va 

masalani yechish bo„yicha mustaqil ish bajarish muvaffaqiyatiga qarab, 

talabalarga shaxsiy yordam ko„rsatadi. 

Shunday qilib, masala yechish mobaynida bilish mustaqilligini 

shakllantirish va bilish faoliyatini tashkil qilish jarayonlari o„ta murakkab 

ekanligini hisobga olib, biz ularni jadvallar ko'rinishida, ko„rsatmali tarzda 

ifodalaymiz: 

Qarang: 5 va 6-jadvallar. 

 

 

5 - jadval 

 

 

Asosiy 

tayanch  

bilimlarni 

o„zlashtiri

sh 

 

 

→ 

Masalani yechish uslublari 

va bilimlarni 

qayta tiklash va 

to„g„ridan-to„g„ri qo„llash 

darajasidagi 

mustaqillikni shakllantirish 

 

Masalani 

yechish 

uslublari va 

bilimlarni 

ko„chira olish 

qobilyatini 

egallash 

 

 

 

→ 

 

Masalani yechish uslublari 

ulardan bilish vositasi sifatida 

foydalana olish darajasiga 

egallash 

6 -jadval 

Amaliy 

mashg„ulotlar 

da 

talabalarning 

bilish 

faoliyatini 

tashkil etish 

bosqichlari 

Bilish 

mustaqilligi 

rivojlanishining 

bosqichlari 

Talabalarnin

g mustaqil 

ishlarini tashkil 

etish (formalari) 

Mustaqil 

ish turlari 

1 2 3  
Talabalanin

g mashg„ulotga 

tayyorgarlik 

ko„rish 

bo„yicha 

mustaqil 

ishlarini tashkil 

qilish 

Matndagi 

bilimlarni ajrata 

olish. 

o„zlashtirilgan 

tayanch 

bilimlarni esda 

saqlab qolishi va 

qayta tiklash 

qobiliyatlarini 

egallash 

O„quv 

adabiyotlari va 

ma‟ruza 

matnlari bilan 

ishlash, 

tayyorgarlik 

topshiriqlarining 

masalalarini 

yechish 

Namuna 

bo„yicha 

mustaqil 

ishlar 

Mashg„ulot

ga 

tayyorgarlikni 

tekshirish 

Masalalarni 

yechish uslublari 

va bilimlarni 

to„g„ridan-to„ g'ri 

qo'Ilay bilish 

qobiliyatini 

shakllantiris h 

Mashg„ulolla

rga 

tayyorgarlikni 

tekshiruvchi 

topshiriqlarni 

bajarish 

Namuna 

bo„yicha 

mustaqil 

ishlar 

Masalani 

yechish 

uslublarining 

namunalaridan 

qo„llanishni 

namoyish 

qilish 

Masalani 

yechish yo„llari 

va ularning 

uslublari, 

bilimlarni 

ko'chira olish 

qobiliyatlarini 

egallash 

Uslublarning  

qo„llanish 

namuna larini 

egallash uchun 

topshiriqlarni 

frontal bajarish. 

Masalani 

yechish 

mctodlarini 

egallash uchun 

individual 

topshiriqlarni 

bajarish 

Namuna 

bo„yicha 

rekonst 

ruktiv-

variativ 

mustaqil 

ishlar. 

Rekoiistr 

uktiv variativ, 

evristik 

/qisman 

tadqiqot 

ishlari/ 

O„quvchilar

ning individual 

xususiyatlariga 

muvofiq 

topshiriqlarni 

mustaqil 

bajarish, 

natijalarini 

tekshirish 

Bilimlarni va 

masala yechish 

usullarini bilish 

vositasida qo'llay 

olish qobiliyatini 

shakllantirish 

To„plangan 

mustaqillik 

tajribasiga 

asoslangan 

individual 

mustaqil ishlarni 

bajarish 

Evristik + 

tadqiqot 

ishlari 

 

Bilish faoliyatiga kirishishning navbatdagi usuli fanni o„qitishdagi 

kasbiy yo„naltirilishi bo„lib, uni bir necha yo„nalishda olib borish mumkin: 

1) Talabalarning kasbiy xarakterdagi masalalarni yechishi, bunda 

beriladigan topshiriqlar talabalar kelgusida egallaydigan kasblarga uyg„un 

tarzda bo„ladi. Ana shu maqsadda har bir fakultet talabalariga ularning 

kasb xususiyatlarini inobatga olgan holda topshiriqlar sistemasi ishlab 

chiqiladi. Binobarin, bunda har qaysi fakultetning topshiriqlari har xil 

bo„lishi kerak. Masalan, aytaylik, 1,2,3   kasbiy  xarakterdagi   

topshiriqlarning  misollariga  qarang masalani Energetika fakulteti 

talabalari uchun qo„llash mumkin. Chunki bu masalalar tarkibida 

“Elektrokabel texnikasi”, “Elektr mashinalari” kabi faqat “Energetika” 

fakulteti tayyorlab beradigan mutaxassisliklarning elementlari bor. Xuddi 

shuningdek, 4-5-6 masalalar “Radioelektronika va avtomatika” fakultetlari 

talabalari uchun qulaydir. Chunki ularning tarkibida “fizik elektronika”. 

“yarimo„tkazgichlar va mikroelektron asboblar” kabi o„sha fakultet 

tayyorlaydigan mutaxassisliklarning elementlari mavjud. 

2) Masala-topshiriqlar  tuzishni   o„rgatishning  bir  necha variantini 

keltiramiz: 

- masala  shartini  murakkablashtirish.  O„qitishni  tashkil etishning bu 

turidan birinchi semestrda talabalar dastlab oliy o„quv yurtida o„qish 

boshlangan davrida foydalanamiz (7, 1-ilovaga qarang); 

- masala-topshiriqlarni tuzish. Kursni (bo„limni) o„rganish tugagach, 

o„tilgan material bo„yicha sifatli masalalar tuzish bo„yicha mustaqil ishlar 

o„tkazamiz (8-ilovaga qarang). 

Fanni o„qitishning kasbiy yo„naltirilganligi talabaning o„qishga ongli 

munosabatda bo„lishini tarbiyalash, undagi muammolarni anglay olish, 

farazlarni ishlab chiqish, tortishuvlarda bahslasha olish va isbotlay olish, 

muammoni kollektiv tarzda anglash va kollektivda ijodiy mehnat qila olish 

kabi xislat, fazilatlarni shakllantirishga imkoniyat yaratadi. 

I  ILOVA 

Pillapoya topshiriqlar namunasi. Mavzu: O‘ZGARMAS ELEKTR 

TOKI 

 

1.1. Elektrostansiya shinalaridagi potensiallar farqi A- B- 6,0kV. 

Iste‟mol C=10 km masofada joylashgan   liniyadagi   tokning kuchi t=20     

A.     Ikki     simli     uzatgich qurilmani yasash uchun kuchlanishining 

isrof bo„lishi = 0.03 dan oshmasligi kerak. 1 .Bunday uchastka zanjirini 

bir jinsli deb hisoblash mumkinmi? /Ha, yo„q- 2. Ikki simli uzatgich 

qurilma tuzilishini chizib ko„rsating. 3. Umuman bir jinsli  zanjir 

kuchlanishi qanday bo„lishi kerak? Berilgan zanjir uchunchi? 4. Bunday 

simli uzatgich qurilmani tuzish uchun qanday kesimli mis sim ishlatish 

mumkin? 

1.2. Ba‟zi bir zanjirlarda shunday uchastkalar bo„ladiki, bularda 

rezistor qarshiliklari ma‟lum:  R1 =0.1 Om, R2=2.0 Om, R3=3.0 Om, bunda 

R2 va R3 parallel ulangan bo„Iib, Ri rezistor ularga nisbatan ketma-ket 

ulangan bo„lib, tarmoq uchlaridagi potensiallar qiymati quyidagicha: 

1 = 10 V, 2=9,0V,   3=6,0V 

1. Zanjir uchastkasi rasmini chizib bering. 

2. Kirxgofning 1-qoidasi yoki 2- qoidasini qo„llash mumkinmi? /Ha, 

Yo„q./ 

3. Har bir rezistordagi kuchlanishning kamayish formulasini yozib 

bering. 

4.Har bir rezistordan oqib o„tadigan tokning kuchini toping. 

1.3. Ko„ngdalang kesimi S=0.3 mm
2
 mis simdan J=3.0 A tok kuchi 

oqib o„tadi. 

1. Erkin elektronlarning konsentratsiyasini aniqlang. Ushbu holat uchun 

bu elektronlar sonini aniqlash formulasini yozib bering. 

2. Elektronlarning tartibli harakati tezligi qanday? 

3. Elektronlarning issiqlik harakati tezligi qanday? 

4. Elektronlarning issiqlik harakatining o„rtacha tezligi ularning tartibli 

harakati tezligidan necha marta katta? (T=300°K) 

1.4. Volfram     tolali  elektr lampochka t1= 0°C dan t2= 3 10
30

C 

gacha qiziydi. Volframning harorat koeffitsiyenti  = 4.2-10"
3
K"'. 

1.Tok zichligini statsionar elektr maydon kuchlanganligiga bog„liqlik 

formulasini yozing. 

2.Volfram tolasini qizdirish natijasida tokning zichligi o„zgaradimi? 

Ha, Yo„q. 

3. Agar o„zgarsa, bu bog'liqlik formulasini yozib bering. 

4. Volfram   tolasi   qizdirilganda  tokning  zichligi   necha  marta 

o„zgarishini aniqlang. 

1.5. Rasmda rezistor ulanish sxemasi berilgan. Bu yerda: 

 
1 R5 rezistordan oqib o„tadigan tokni aniqlang. 

2 Rezistorlarning ulanish ekvivalent sxemasini chizing. 

3 Bu rezistorlarning umumiy qarshiligi qanday? 

4 Mazkur  sxemadan  qarshiliklarni  o„lchash  uchun  foydalansa 

bo„ladimi? Ha, yo„q, ba„zi o„zgarishlar bilan rasmni chizing/ 

1.6. Elektr yurituvchi kuchlari 1 va 2 va ichki qarshiliklari r, va r2 

bo„lgan ikkita galvanik element bir- biri bilan parallel ulangan bo„lib, 

qarshiligi R bo„lgan tashqi zanjirga tok kuchi beradi : 

1. Elementlardagi I1 va I2 toklarni, hamda I tokni aniqlang. 

2. Berilgan batareyaning elektr yurituvchi kuchi  va ichki qarshilik r 

topilsin , va quyidagi holatlar ko„rib chiqilsin : 

1) 1= 2 va2)r1= r2 

3. Batareyaning qisqa tutashish  holatida  elementlardagi  tokni 

aniqlang. 

4.   Ikkinchi element ishlamasligi shartini aniqlang. 

I.7.Ko„ndalang kesim yuzasi S=3mm
2
 mis simdam iborat bo„lgan 

zanjirga ko„ndalang kesim yuzasi S=lmm
2
 qo„rg„oshinli saqlagich ulangan 

1 .Qanday tok / bir xil qiymatli yoki har xil / mis sim va saqlagich 

orqali o„tadi ? 

2. Bu holatda simdan ajraluvchi issiqlik miqdori qaysi formula orqali 

aniqlanadi? 

3. Agar saqlagichning boshlang„ich harorati t1=l7°C bo„lsa , bu 

saqlagich zanjirning qisqa tutashishida simlar harorati qanchaga oshishiga 

mo„ljallangan? 

1.8. Quyidagi sxema berilgan, ya'ni R1=l,25 om, R2=l om, R3=3 om , 

R4=7 om va  =2,8 v . 

1. Berilgan sxema uchun om qonunini yozing. 

2. Sxemaning umumiy qarshiligi qanday? 

3. Ekvivalent sxemani chizing. 

4. Ampermetr qanday tokni ko„rsatadi? 

1.9 Elektr yurituvchi kuchlari 1=1,25 v, 2=1,8 v va ichki qarshiliklari 

r =0,4 Om bo„lgan , ikki element bir-biri bilan parallel ulangan . Tashqi 

zanjir qarshiligi R =10 om . 

1. Elementlar va tashqi qarshilik ulanish sxemasini chizing. 

2. Om qonunini qo„llash mumkinmi? /Ha, Yo„q/ 

3. Tashqi zanjirdan oqayotgan tokni toping. 

4. Har bir elementdan o„tayotgan toklarni aniqlang. 

1.10. Zanjir foydali quvvatini uning tok kuchiga bog„liqlik grafigi 

berilgan 

1. Jadval tuzing. 

2.Tashqi zanjirdan ajralib chiqadigan quvvatning maksimum qiymatga 

yetish shartini yozing. 

5. Elementning ichki qarshiligi nimaga teng. 4.Elementning EYuK. ni 

toping. 

II - ILOVA 

6. 1.1     1. Ha 

 
3. Umuman olganda bir jinsli zanjirning biron-bir qismi uchastkasidagi 

kuchlanish shu qism uchlaridagi potensiallar farqiga teng, ya‟ni AS va VD 

qismlardagi kuchlanish:  UAS= A- S ; UDV= D- V ; 

Uzatkichlardagi kuchlanishlarning pasayishi. 

UAS+ * UDV=ήU0 

Bu yerda U0-ASDV qismidagi kuchlanish. 

U0= A- v
=
60 kv 

2.Om qonuniga asosan zanjirning uzunligi 2C bo„lgan bir jinsli qismi 

/bo„lagi / uchun. 

S
IpU

2
0  2

0

36
2

mm
U

I
S

 

1.2 1.     

1.2 

1.     

2.Ha. 

3.0 nuqta potensialini q>o ga teng deb qabul qilamiz. U holda 

I1R1= 1- 0;       2R2= 0- 2;          I3R3= 0- 3; 

 

;
1

0

1

1
1

RR
I  

IV. ;
2

2

2

0
2

RR
I            ;9

111

321

3

3

2

2

1

1

0 в

RRR

RRR

1.  ;Ae N
M

n     bu yerda  - misning zichligi,  M-moylar massa,  

NA-Avogadro soni. Bunda elektronlar soni esa: 

N=neV=neS1U t                      

 

2. t vaqt ichida S1 ko„ndalang kesimdan oqib o„tadigan zaryad 

miqdori  

; tUSen = eN = q 11e tUeSN
M

A  

Tok kuchi esa  ;/74.0

13 smm
eSN

   marta 

1.4 

1. 

2. Ha. 

3. j= (t)E 

1

t

t

Et

tj

tj
n    1321

)1(

0

20 t
t

n  marta kamayadi 

1.5. 

1. R1 va R3 rezistorlardagi tok kuchi teng, shuningdek R2 va R1 dagi 

ham teng. Shuning uchun rezistorlardagi kuchlanishning pasayishi ham bir 

xildir. Shuning uchun A va B nuqtalardagi potensiallar tengdir, ya‟ni A = 

B va R5 rezistorlardan tok o‟tmaydi. Demak, I5=0. 

2.  

Om
RR

RR

RR

RR

RR
R 0.7

2

21

12

41

31

31  

3.Ba‟zi o„zgarishlar bilan 

3. 

;;
2

2
1

1
1

r

E
I

r

E
I     bu yerda toklar ayrim elementlarning  qisqa tutashish 

paytidagi kabi bo„ladi. 

4. Ikkinchi element tok bermaydi: 1.agar r2  bo„lsa, bu holda 

birinchi element beradigan tok kuchi , ;
1

1
1 I

Rr

E
I   2. agar 

;
1

1
2 R

Rr

E
E bo„lsa, E2 tashqi zanjir kuchlanishga tengdir. 

r, + R 

1.7. 

1.   I1=I2 

2.   Q=mC t  

3. 

4. Mis simdan ajralib chiqayotgan issiqlik miqdori  

Q1 =mlCl t = lelS1C1 t 

qo„rg„oshin simdan esa Q2 = 2S2(C2 tl +r), bu yerda 

r - qo„rg„oshinning erish issiqligi t1=tnx-t1;   Bu 

ikkala sim zanjirga ketma-ket ulangani uchun 

3. Kirxgofning birinchi qoidasini qo„llab, V tugun uchun I=I1+I2 ni 

topamiz. 

4. Kirxgofning ikkinchi qoidasini qo„llab, A,V1va kontur uchun 

I1r+IR=E1 tenglamani tuzamiz. 

AE1VE2A kontur uchun I1r-I2r = E1-E2; EYuK. va qarshiliklarning sonli 

qiymatlarini o„rniga qo„yib, quyidagi tenglamalar tizimiga ega bo„lamiz. 

 

III

II

II

21

21

1

25.04.04.0

25.1104.0

. 

 

Bu tenglama tizimini yechib:  

I=0.135 A,   I1,=-0.245 A,     I2=0.38 A. 

1.10. 

1. 

 

I1 (a) 0 1 2 3 4 5 6 7 8 9 101 

P (VT) 0 1,8 3,2 4,2 4,8 5 4,8 4,2 3,2 1,8 0 

2. R=r 

3.  Oм
I

r
r

I 5.0
2

,
2

 

;
2

U TBUIP 5max  

4. B
I

P
U 1

5

5max  

=2U=2B 

III   ILOVA 

KASBIY MAZMUNLI MASALALAR NAMUNASI 

 

1. Elektr energiya kuchlanishi 35 kV bo„lgan o„zgaruvchan tok bilan 

uzatiladi. 

Agar uzatiladigan quvvat 55 kVt kuchlanishi 35 kv bo„lsa, uzatish 

liniyalaridagi quvvatning yo„qolishi ko„rsatilgan normadan oshmasligi 

uchun shu liniyalardagi qarshilik qanday bo„lishi kerak. 

Agar kuchlanish  200 kVgacha oshirilsa,  uzatish  liniyalaridagi 

quvvatning yo„qolishi qanday bo„ladi? 

GOSTga binoan uzoq masofalarga uzatishda liniyalardagi quvvatning 

isrof bo„lishi  mo„ljallangan  quvvatning  10  % dan  oshmasligi, 

tarmoqlanish liniyalarida esa 2,5% gacha bo„lishi kerak . 

2.Parallel to„lqinlanuvchi o„zgarmas tok generatori EYuK. si 127 V ga 

teng, uyg„otish o„ramasidagi tok kuchi 2A, yakor o„ramasining 

qarshiligi 0.4 Om. 

Agar tashqi zanjiridagi tok kuchi 15 A bo„lsa, generator qisqichlaridagi 

kuchlanish va uyg„otish o„ramasining qarshiligini aniqlang. 

3.Transformatsiya   koeffitsienti   K=220/60   bo„lgan   payvandlash 

transformatorining birlamchi cho„lg„ami kesimi 20 mm  bo„lgan 120 

o„ramga ega. Agar birlamchi cho„lg„amdagi tok kuchi 40 A, qarshiligi 

0.06 Om, ikkinchi cho„lg„am qarshiligi esa 0.006 Om bo„lsa, ikkinchi 

cho„lg„amning o„ramlar soni hamda kesimi qanday bo„lishini aniqlang. 

4. Maktablardagi foydalaniladigan qarshiligi 40 Om lik voltmetrning 

o„lchash uchun chegarasi 4 V ga teng. Shu voltmetr bilan 200 V gacha 

kuchlanishni o„lchash uchun uni moslash mumkinmi? 

5. Vakuumli diodning volt-amper tavsifini quyidagi berilgan 

ma‟lumotlarga asosan chizing: 

 

Anod kuchlanishi,   (V) 10 20 30 40 50 60 70 80 90  100 

Anod toki,   (mA) 5 10 22 40 58 75 90 100 100 100 

